СТЕНОГРАФСКИ БЕЛЕШКИ
од Првото продолжение од Сто и десеттата седница  на Собранието на Република Македонија, одржана на 24 август 2010 година
Седницата се одржа во Собранинето на Република Македонија, сала 1, со почеток во 12,28 часот.
(По завршување на 113 седница)
Седницата ја отвори и на неа претседаваше господинот Трајко Вељаноски, претседател на Собранието на Република Македонија. 
Трајко Вељаноски:  Продолжуваме со работа по 110 седница на Собранието на Република Македонија.

Пратениците Арбен Џафери, Мендух Тачи, Имер Алиу, Садије Илјази, Мераљ Узери Ферати, Стојан Андов, Ѓорѓи Оровчанец, Радмила Шеќеринска, Станка Анастасова, Томе Чинговски, Имер Селмани, Сулејман Рушити, Бесим Догани, Даут Реџепи и Тито Петковски и ме известија дека се спречени да присуствуваат на седницата. 

На четврта точка сме - Предлог на закон за дополнување на Законот за контрола на опојни дроги и психотропни субстанци – прво читање.

Продолжуваме со општата расправа.

Тогаш застанавме на реплики на говорот на Марија Андоновски и дојдовме во ситуација на контра реплика од госпоѓа Марија Андоновска, се откажува.

Реплика има господинот Павле Трајанов, се откажува.

Госпоѓа Станка Анастасова има реплика, не е тука.

Има збор господинот Миле Пачемски, повелете.

Миле Пачемски: Почитуван заменик министер, почитувани пратеници,

Се работи за дополнување на Законот за опојни дроги и психотропни субстанци, значи се работи за дополнување, а не за измени на Законот. Овој закон е донесен кај нас во 2008 година и во досегашното практицирање на законот се покажаа некои слабости кои што предизвикаа овој закон биде дополнет со некои членови кои што се од превентивен карактер. 

Инаку Законот кој што е донесен 2008 година  ја уредува областа на производство,  на промет, контрола, превенција на опојни дроги и психотропни субстанци итн. Исто така се опфатени и мерките за злоупотреба од некои нелегални активности во некои од оваа област.

Во постоечкиот закон постои глава 11 која што се занимава со оние прекршочни постапки, односно казни кои што се одредуваат во случај кога некој овој закон не го почитува, без разлика дали е во однос на производство, без разлика на контролата  на овие опојни дроги и психотропни субстанци. И за ваша информација, односно ваше потсеттување во тој член 92 од постоечкиот закон се изречени казните кои што навистина се високи. Тие казни изнесуваат од 15 до 30 илјади евра. Значи навистина се работи за високи казни кои што за среќа до сега во овие две години не се изречени на ниту една институција, ниту на правно, ниту на физичко лице. Меѓутоа практицирањето на овој закон покажа дека се јавуваат на некои места пропусти кои што не се намерни и кои што навистина пожелно е да бидат сепак едуцирани. Така да овој Предлог на закон  ни нуди дополнување на два члена. Тоа е членот 88-а и 88-б во кои што се отвара една постапка за едукација за некои лица кои што ќе го прекршат овој закон. Во таа постапка за едукација е сметан временски период од 8 дена. Во тој временски период од 8 дена се вклучени постапката за контрола на инспекторите кои што потекнуваат од Бирото за лекови или инспектори кои што потекнуваат од страна на Државниот здравствен и санитарен инспекторат. Тие кога ќе видат некои неправилности во некои институции, тие прават записник и врз основа на тој записник се должни лицата кои што направиле таков престап да бидат благовремено известени и да им се да шанса после обавената едукација да можат тие пропусти  кои што ги направиле ненамерно од невнимание да бидат во овие 8 дена отстранети. Така да на осмиот ден кога ќе дојде посебна контрола од страна на тие инспектори ќе се види дали постапката да биде запрена или пак постапката понатаму да продолжи. За какви грешки се работи, какви се тие ненамерни грешки. Ненамерни грешки можат да бидат во процесот на производство на опојни дроги, конкретно во процесот на произвдство  и садење на афион, на временски предавање на чашките од афион, во однос на пријавување на површината која што е засадена со афион. Понатаму грешки можат да бидат направени во фазата на евиденција на некои од овие опојни дроги и психотропни субстанци. Такви грешки на пример се направени ви некои јавните здравствени установи, особено го имам примерот со стентамилот кој што е анестик. Тоа е материја која што се дава при анестезија  при операција на некои пациенти и некогаш од небрежност се испушти да се евидентираат колку е бројот на наполите кои што се давани во тој и тој ден  за некои операции. Исто така ненамерни грешки можат да бидат во поглед на означувањето на  овие психотрони субстанци. Грешки ненамерни можат да бидат направени во однос увозот и извозот на овие материи. 
Инаку за ваше потсетување јас би кажал дека уште во далечната 1961 година од страна на Генералното собрание на Обединетите нации е донесена Конвеција во која што овие материи опојни дроги и психотропни субстанци се поделени во 4 листи. Тие листи и ден денес важат. Првата листа се лековите кои што се строго забранети и во поглед на производство и во поглед на промет, тоа хашиш, тоа е хероин, тоа марихуана итн. Во втората група, односно втората листа кои што се употребуваат во медицината се како што кодеинфосфор, хептанон, валерон. Во третата листа се лековите кои што широко се употребуваат во целиот свет, тоа ансиоретици,  односно од групата на дијазепами, лексилиуми, тавор, транекс, анслилан итн. И во четвртата група се оние материи кои ги викаме прекусури за правење на овие работи кои што се опфатени со друг закон, не со овој закон. Значи, измените на овој закон, односно дополнувањата се однесуваат само на листата 2 и 3 од Конвенцијата на Обединетите нации. Која е целта на носењето на овој закон е пред се од превентивен карактер. Тоа значи дека со носењето на овој закон се ствара превентивен механизам да тие ненамерни грешки и пропусти бидат навремено, по укажување од страна на инспекторите бидат отстранети. 

И втората исто така важна работа во оние институции каде што се работи со овие материи да работат порелаксирано. На пример и  оние што произведуваат афион и оние што се бават со промет на мало, тоа се аптеките. Да работат порелаксирано, да не работат под стрес дека можеби некоја грешка да бидат казнети со високи казни од 15 до 30 илјади евра.
Исто така би кажал на крајот дека сепак носењето на овој закон иако не го носи знамето на Европската унија, сепак е важен во поглед на усогласеноста со правото на европските политики.

Јса толку би имал  за овој закон. При тоа можам  да кажам дека кога зборувавме на работните тела, на комисиите, немавме претставници од страна на опозицијата кои што во еден краток временски период ги бојкотираа тие седници на работните тела и до сега го немаме чуено ставот  на нашите колеги од опозицијата, дали ќе го подржат овој закон. Според мое мислење сепак се работи за превентивен закони дека би бил подржан од страна на нашите колеги од опозицијата. Благодарам.
Трајко Вељаноски: Благодарам.

Господинот Спасеновски Александар има збор, повелете.

Александар Спасеновски: Почитуван претседателе на Собранието, почитувани колеги пратеници.

Предлог законот за дополнување на Законот за контрола на опојни дроги и психотропни субстанци  кој денес е пред нас и за кој ќе дискутираме во себе инкорпорира неколку решенија кои што се главно од практична примена. Меѓутоа заради карактерот на Законот и проблематиката со кој што овој закон занимава мислам дека особено важно да ја имаме предвид целата перспектива на кој што овој закон се однесува и на тој начин да согледаме дали решенијата кои што се применуваат овозможуваат реална контрола на опојни дроги и психотропни субстанци што претпоставувам дека е и основната цел на изготвувачот на законот односно на Владата на Република Македонија.
Причината за изкажување на овие мои ставови се наоѓа во стравувањето од погрешно интерпретирање на Предлогот на законот како и можноста за повлекување на идни прашања околу либерализацијата на оваа строго контролирана и штетна материја. Знаеме дека дрогата е уништувач на семејство и на живот и како таква таа треба да биде третирана и да се овозможи соодветна заштита. Македонија направи големи напори за пронаоѓање на законска рамка која ефективно ќе придонесе за сузбивање на оваа злоупотреба. Одговорноста  за последиците за испраќање на погрешна порака го сносиме сите ние. Сериозноста на ситуацијата во која што се наоѓаме, особено во делот на консумирањето на опојни дроги и психотропни субстанци од страна на малолетни  и други граѓани во Република Македонија, го предизвикаа овој засилен интерес на Собранието на Република Македонија  и овој прилично голем број на дискутанти кои што препоставувам ќе имаат своја елаборација на оваа тема.

Проблемот на дистрибуцијата и консумација на опијатите и на дрогите во државата има тенденција да стане се посериозен. Прво, светската тенденција на зголемување на корисници на дроги се рефлектира и во Република Македонија. Така на пример, во 1990 година бројот на регистрирани нарко зависници во Република Македонија изнесува 337. истиот во наредните години достигнува загрижувачки размери, и особено висока стапка на раст. Така за разлика од 1990 година, во 1996 година имаме 1700 наркозависници, а во 2001 година тој број изнесува 5300. Поразителен е фактот дека 2006-та година откриени се неколку десетина малолетни лица кои што исто така користат дрога. Зарем ова не е доволна причина која што би можела да го побуди интересот на пратениците и со сета своја сериозност да се посветат во насока на анализирање на предложените  законски решенија од страна Министерството за здравство, односно од страна на Владата на Република Македонија.
Вториот аргумент на кој што сакам да укажам е кога дискутирам генерално за проблематиката поврзана со опојни дроги и психотропни субстанци е фактот дека исклучително важен елемент во насока кој што го детерминира нивото на криминалитетот  во Република Македонија е и делот поврзан со продажбата и дистрибуцијата на опојни дроги и психотропни субстанци. Така на пример во 2006 година откриени се 181 случај на недозволена трговија со дроги и се пресечени повеќе меѓународни канали. Кривични пријави се поднесени врз преку 239 лица исто така за неовластено производство и трговија со наркотици и психотропни субстанци. Слични се бројките и во годините што следуваат. Така на пример, за разлика од 2002 година кога имаме осудено 163 лица, во 2008 година бројот на осудените изнесува 234. Ова сведочи како за ажурноста на државните органи, меѓутоа  исто така сведочи и за фактот дека опојни дроги и психотропни субстанци, и другите слични материи се исклучително присутни во нашето општество и тоа претпоставува сериозен ангажман од страна на релеватните институции, на Министерството за здравство во однос на санкционирањето, контролирањето, утврдувањето на рамките во кој што ќе се движи заштита  во врска со овие прашања. Исто така тука свој дел има и Министерството за внатрешни работи и другите органи кои што треба да спречат злоупотреба, односно ширење на дрогата помеѓу младото население во Република Македонија.

Почитувани колеги, за нас ова прашање оди многу подлабоко и го задира темелот на нашето општество. Ние како партија заземаме остар став кога станува збор за било какво олеснување на регулативата која што се занимава со контрола на наркотиците. Тоа се коси со сите наши заложби за здраво и нормално општество во кое што се стимулираат позитивните морални и семејни вредности. За нас исклучително важно да не дојде до релативизација на смислата на законите од оваа област. Тука не постои простор за грешка или за најмала двосмисленост затоа што последиците можат да бидат длабоки и уништувачки за целото општество. Мораме да се погрижиме да не дојде до различна и лабава интерпретација на законите која подоцна како лавина може да повлече и други дилеми кои дополнително ќе ја отежнат состојбата и справувањето со овој вид тежок криминал. Од тие причини сакам да појаснам за што точно говориме денес и какви се измените кој овој закон ги предвидува. Ваквата прецизност е исклучително важна и е неопходна за да можеме сите ние да разбереме каков закон ние всушност ќе гласаме. 

Предлогот закон за дополнување на Законот за контрола на опојни дроги и психотропни субстанци регулира една област која се однесува исклучиво на компаниите кои се занимаваат со истражување и со произвдство на лекови.  Предлог законот овозможува државата пред да изрече висока казна на некоја фирма која се занимава со претходно наведените дејности за прекршување на регулативите на истата да и укаже на сторениот прекршок и да овозможи таквата грешка да биде корегирана. 
Предлог законот предвидува и едикација на персоналот на односната компанија со цел во иднина ваквите прекршоци да бидат избегнати. На овој начин системот им излегува во пресрет на деловните субјекти кои исклучиво заради фактот што работат во оваа област и со субстанци кои се сродни  на овој вид можат ненамерно да прекршат некои од одредбите во предложените закони. Со тоа и сметам дека тоа е во основа и суштината на овој закон ќе биде овозможено на компаниите да биде укажано за сторена грешка без при тоа да треба да ги сносат материјалните казни кои би можеле да му нанесат значително штета на нивниот бизнис. Значи да повторам, овој предлог закон единствено дозволува деловните субјекти кои имаат оправдана и уверлива причина да бидат затекнати со регулирани субстанци од овој тип односно да не бидат третирани како криминалци до колку не биде утврдено дека станува збор за криминална злоупотреба. Понуденото решение ќе се сложите дека е разумно, но истовремено за да бидеме сигурни дека истото нема да биде злоупотребувано или погрешно протолкувано е особено важно е да се осврнеме и во оваа прилика во однос на начинот на кој што се предвидени измените во овој закон. Затоа мора да посветиме доволно внимание на укажување на вистинската намера која што стои зад овие измени.
Овој закон не се носи за заштита или за алиби на некого односно на оние луѓе чии нелегални дејствија државниот апарат треба да продолжи ревносно и со голема посветеност да ги сузбива. Причините за ниската или за речиси непостоечка маргина на грешка со која работиме е всушност благосостојбата на граѓаните и семејствата во Република Македонија. 
Во таа смисла верувам дека и следните дискусии ќе најдат оправдување, во однос на измените кои што се предложени од страна на Министерството за здравство. Верувам дека политиката која што ја промовираше Владата на Република Македонија во однос на сузбивањето, на консумирањето, ширењето и нелегалната продажба на психотропните супстанци ќе продолжи. Верувам дека бројката на нарко зависници во Република Македонија се повеќе и повеќе ќе се намалува. Верувам дека Министерството за внатрешни работи исто така ќе продолжи ревносно да се бори против овој вид на криминал, меѓутоа, исто така и Министерството за здравство да создаде поволен амбиент, кој што ќе им овозможи на оние компании кои што користат сродни супстанци во однос на она што претходно зборував, нормално да ги извршуваат своите бизниси. Се разбира, тука секогаш на сцена стапува правната држава и концептот на владеењето на правото, а тоа е должноста на институциите да овозможат начелата кои што се предвидени во ова законско решение да се применуваат на вистински начин и да се однесуваат единствено на оние на кои што истите се предвидени. Ви благодарам.

Трајко Вељаноски: Благодарам и јас.

Господинот Динески Менде има реплика, повелете.

Менде Динески: Благодарам претседателе, почитуван колега, ќе се согласите со мене дека вашата дискусија беше наменета за собраниската седница тогаш кога имаше обраќање колешката Марија Андоновска, кога говорот и тенденцијата на она што се случуваше беше сосема нешто друго, а не предложеното законско решение. 

Инаку, најголем дел од вашата дискусија се однесуваше за работата на Министерството за внатрешни работи, што нема допирна точка со Министерството за здравство, односно со понуденото законско решение, бидејќи во истото законско решение ако ги погледнете измените на законот се знае точно и прецизно на кои делови се однесува опомената, односно изречувањето на санкцијата, а тоа е на членовите 92 ставот 1, точките 8, 16, 21, 23 итн, 93 став 2 точка 6 и 7, каде што согласно овој закон е обврзано да се направи записник и врз основа на оние укажувања кои ги спомна претходно колегата Пачемски, за некои ненамерни грешки кои би се направиле од медицински аспект истите да се отстранат и тогаш законодавецот да не изрекува санкција, туку да изрекува опомена, која опомена потоа преку една соодветна едукација да се отстранат сите неправилности. 

Инаку, ваквото законско решение, не се однесува на производството и дистрибуција на нелегални опојни дроги, за кои сите ќе се согласиме дека сме согласни дека не треба да има никаква граница, никакво намалување, никакви санкции, никаква едукација, напротив, санкциите треба да бидат високи и онакви какви што се, согласно Кривичниот законик. 

Оттука, сметам дека законското решени кое во овој момент е предложено се однесува сосема на нешто друго, а не на она на кое вие се осврнавте. Благодарам. 

Трајко Вељаноски: Благодарам. 

Господинот Спасеноски Александар има контра реплика, повелете.

Александар Спасеноски: Му благодарам на колегата Динески за репликата. Мислам дека законското решение претставува дел од една севкупна област, која што како пратеници во Собранието на Република Македонија имаме врска подеднакво да ја третираме. Како што можете да се сетите, со оглед на фактот дека мојата дискусија беше само пред неколку минути, јас подеднакво се осврнав како на обврските на Министерството за здравство, така и на обврските кои што по природата на други закони, како резултат на правниот систем на Република Македонија ги има Министерството за внатрешни работи, се со цел, да дадеме реална слика за состојбите кои владеат во оваа област. Се разбира, дека целта на измените се однесуваше во однос на можните грешки кои потенцијалните компании би можеле да ги направат при производството на лекови, кои се однесуваат на оваа област и токму затоа, сметав дека е особено важно дека треба дополнително да се прецизира оваа материја да знаеме сите ние за што точно станува збор, да не добие некој впечаток дека станува збор за некаква либерализација во однос на политиката за која што говоревме. И вие и јас се согласуваме дека казните се такви какви што треба и дека треба да се почитуваат, особено во делот на нелегалната трговија и дистрибуција на дрога. Благодарам. 

Трајко Вељаноски: Благодарам. 

Господинот Гинев Јован има збор, повелете.

Јован Гинев: Благодарам претседателе, почитувани колеги пратеници, почитуван заменик министер.

Денес имаме предлог за дополнување на Законот за контрола на опојни дроги и психотропни супстанци. 

Овој Дополнет предлог на закон е уште еден од низата закони, со одлука на Владата на Република Македонија во консултации со бизнис заедницата за намалување и ублажување на високите глоби во областа на санкционата политика, а со тоа е подобрување на бизнис климата. 

Законот за контрола на опојни дроги и психотропни супстанци е донесен во 2008 година со кој се регулира производството, прометот, увозот, извозот и транзитот на суровините и супстанци од групата на лекови опојни дроги и психотропни супстанци од страна на Бирото за лекови и Државниот и санитерен инспекторат.

Во постоечкиот закон, во членот 92 прекршочните санкции се со високи глоби кои изнесуваат од 15 до 30 илјади евра за физички и правни лица, каде што е констатирано неправилност во работењето со опојни дроги и психотропни супстанци од страна на овластени инспектори од Бирото за лекови и Државниот здравствен инспекторат. 

Со Дополнетиот предлог на закон се додаваат по членот 88 два нови члена 88-а и 88-б. Членот 88-а предвидува постапка за едукација на физички или правни лица кај кои е констатирано неправилност по членот 92 и 93 од страна на овластен инспекторски надзор. Инспекторатот прави записник за утврдената неправилност со укажување за отстранување на истата во рок од 8 дена. Истовремено се дава покана за спроведување на едукација на физички лица, или правни лица. Доколку и после едукацијата не се отстранат утврдените неправилности, следува прекршочна постапка против физички или правни лица од страна на овластениот инспекторат од Бирото за лекови при Министерството за здравство при надлежниот суд. 

Овие дополнувања не се однесуваат на најтешките дроги од листата еден според Конвенцијата за опојни дроги од ОН од 1961 година, туку овие дополнувања се однесуваат за лекови на листата од два и три, каде се класифицирани супстанци и растенија кои подлежат на строга контрола, лекови од групата на опојни дроги и лекови од групата на психотропни супстанци во согласност со Конвенцијата на ОН од 1971 година. Прекурсовите не се опфатени со овој закон, туку тие се дефинирани во Законот за прекурсорси и тие спаѓаат во листата четири, согласно меѓународните конвенции.

Членот 88-б предвидува квартален извештај на веб-страницата на Министерството за здравство и Бирото за лекови за извршените три контроли. Со дополнувањата на законот се овозможува порелаксирано работење на производителите на опојни дроги и психотропни супстанци, увозот и извозот, транзитот и дистрибуцијата на лекови во здравствените институции и болниците и аптеките од групата на опојни дроги и психотропни супстанци. 

Сметам дека предложениот дополнет предлог на закон е прифатлив и треба да се даде на натамошно читање. Ви благодарам.

Трајко Вељаноски: Благодарам. 

Има збор госпоѓа Јакупи Зумрете, повелете.

Зумрете Јакупи: Ви благодарам почитуван претседателе, почитуван заменик министер, почитувани колеги пратеници.

Во врска со Предлог законот за дополнување и изменување на Законот за контрола на опојни дроги и психотропни супстанци сакам да го кажам ставот на пратеничката група на ДУИ дека мислиме дека е од голема потреба донесување на овие измени имајќи предвид и актуелноста на консуматорите или корисниците на дрога во нашата земја и имајќи ја предвид актуелноста во врска со овие прашања, овој закон има за цел да се прецизираат некои нешта и постапки во однос на постапката на Инспекторатот, од страна на државните контролори, од Држаниот санитарен и здравствен инспекторат и од страна на Бирото за лекови. Заради фактот што глобите во овие случаи се доста високи, поголема е потребата да се преземат мерки, со цел да не се третираат како криминалци правните субјекти, кои ненамерно направиле некоја грешка. Со ова им се помага на производителите на наркотици, или опојни дроги и присхотропни супстанци и на промоторите на овие материи. Со овој закон се уредува и постапката за едукација на овие правни и физички лица, пред да се преземат казниви дела. Се овозможува една претходна едукација и укажување на состојбата, на начин да се интервенира и со овој закон, со овие дополнувања на законот се овозможува превенција и се утврдува рок да се исправи неправилноста, или грешката, или пропустот кој е констатиран при работата на Инспекторатот. Во случај кога Инспекторатот има констатирано и увидено ненамерни грешки во функционирањето, се предвидува претходно да се даде опомена. Значи, кога ненамерно се прави грешка или пропуст во евиденцијата на постапките или дејствијата при производство на опојни дроги и психотропни супстанци, посебно на материи кои се на втората и третата листа, со овие дополнувања на законот, се овозможува да се преземат превентивни мерки, но доколку во меѓувреме не се направи исправка и не се уреди неправилноста или констатираната грешка, тогаш се преземаат одредени мерки според констатираната постапка. Значи со овој закон се овозможува олеснување на работата и функционирањето на производителите, како и дистрибутерите на овие опојни дроги и психотропни супстанци и на овој начин се овозможува нашето законодавство да се усогласи со тоа на Европската унија имајќи ја предвид актуелноста на консумирање на дрогата во многу други земји така и во нашава земја и со овие дополнувања на законот се надевам дека ќе се овозможи со ова законско решение ќе се намали како бројот на уживатели и бројот на криминалци со психотропни супстанци и опојни дроги. Затоа ние како пратеничка група, како ДУИ ќе го подржиме ова дополнување на Законот и ќе гласаме за истиот. Благодарам. 

Трајко Вељаноски:  Благодарам. 

Следен за збор е господинот Динески Менде, повелете.

Менде Динески: Благодарам претседателе.

Денешната моја дискусија нема да биде во насока на дисквалификација на одредени личности, ниту собирање на ефтини политички поени, со тоа што ќе се пласираат одредени невистини за некои личности во Република Македонија. Напротив, ќе се задржам сосема накратко за донесувањето на предложеното законско решение, односно на Законот за контрола на опојни дроги и психотропни супстанци. Како што стои во самото законско решение, тоа се однесува за контрола на производството и прометот на опојни дроги и психотропни супстанци и мерките за превентива на употребата и злоупотребата на истите, како и класификацијата на супстанците и растенијата кои се опојни дроги и психотропни супстанци и растенијата од кои може да се добие оваа опојна дрога. 

Измената на ова законско решение не се однесува на тоа дали во 2002 или во 2006 година се откриле толку и толку сторители на вакво кривично дело, односно дистрибуција или производство на опојни дроги. Напротив, ова законско решение се однесува на сосема нешто друго, а тоа е при одредување, при изнаоѓање на одредени пропусти во работата на одредени институции, пред изрекувањето на санкцијата се изврши одредена едукација, да се даде поука или можност во одреден рок да се отстранат сите посочени неправилности и притоа сите да бидат објавени на веб-страницата на Министерството за здравство, а тие се децидно наведени и се знае на кои членови се однесуваат, согласно предложеното законско решение, односно членот 92 ставот 1 и членот 93 ставот 1 во точките 6 и 7. 

Оттука, секоја друга злоупотреба, користење на говорницата да ги дисквалификуваме одредени личности во Република Македонија не носи на угледот на оваа институција, напротив, ако сакаме да разговараме, тогаш ќе разговараме согласно законските решенија кои се понудени. Ваквото законско решение ја подобрува оваа законска материја и ќе ја има подршката од нас пратениците од СДСМ. Благодарам. 

Трајко Вељаноски: Благодарам и  јас.

Следен за збор е господинот Ќуркчиев Никола, не е тука.

Бидејќи е исцрпена листата на пријавени за збор, констатирам дека општата расправа по Предлогот на законот е завршена.

Врз основа на извештаите на Комисијата за здравство како матично работно тело и Законодавно правната комисија и расправата на седницата на Собранието, на Собранието му предлагам да го усвои следниот заклучок:

1. Предлогот на законот за дополнување на Законот за контрола на опојни дроги и психотропни супстанци е прифатлив и може да се даде на натамошно, односно на второ читање.

2. Овој заклучок заедно со стенографските белешки од седницата на Собранието да се достави до Комисијата за здравство и Законодавно правната комисија на Собранието на Република Македонија.

Ги повикувам пратениците да влезат во салата да може да поминеме на гласање.

Предложениот заклучок го ставам на гласање.

Ве повикувам да гласаме.

Вкупно гласаа 62 пратеници. Од нив за предложениот заклучок гласаа сите 62 пратеници, воздржани нема, против нема.

Констатирам дека Собранието го усвои предложениот заклучок.

Минуваме на точката 5 - Предлог на закон за изменување и дополнување на Законот за градење - прво читање
Предлогот на законот и извештаите на Комисијата за транспорт, врски и екологија, како матично работно тело и Законодавно правната комисија ви се доставени односно поделени.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот, да се пријават за збор.

Ве молам, поместувањето што се направи, да се исправи. Мислам дека не е во ред да се играме сега со секундите. Во ред, не е проблем.

За зборе е јавен и има збор министерот за транспорт и врски, повелете.

Миле Јанакиески: Благодарам.

Почитуван претседателе, почитувани пратеници, дами и господа.

Потребата од изменување и дополнување на Законот произлезе поради доуредување на прашањата кои се однесуваат на категоризациите на градбите во нашата земја, висината на надоместокот за добивање на лиценца, измена и дополнување во делот на условите и постапката за добивање на одобрение за употреба на градбите од трета, четврта и петта категоија и одредени зимени во делот на прекршочните одредби со цел да се разграничат прекршоците за одделни  категории на градби, што е во согласност со новата казнена политика на Владата на Република Македонија.

Исто така овие измени и дополнувања се резултат на усвоените мерки за унапредување на казнената политика, но определени членови се и од пакетот на антикризните мерки кои беа доенсени од страна на Владата на Република Македонија, по барање на стопанските комори. Една од нив, како најважна измена е поместувањето на процедурата во делот на градењето на објектите, смалување на трошоците на инвеститорите во постапката за добивање на одобрение за градење и ставање во употреба на градбите од 3,4 и 5-та категорија. 

На кратко ќе ми дозволите само да ги објаснам одредбите на измените.

Целта што сакаме да ја постигнеме со донесување на овој закон е скратување на процедурата за ставање на објектите во употреба, појаснување на одделни одредби од Законот, како и вградување на мерки кои се однеесуваат на санкционирање на прекршителите.

Во делот на употребната дозвола или одобрението з аупотреба на градбите и вршење на технички преглед од страна на Комисијата, да се издава само за градбите од  прва и втора категорија. Значи со измените на овој Закон, тоа беше по препорака на Светска банка со која веќе имаме склучено договор и од месец септември тие ќе работат по интензивно на Законот за градење, за што веќе имаме испратено повик до скоро најголем број градежни компании односно сите оние  кои имаат добиено лиценци. Законот е ставен на нашата веб страна. Вклучени се поголем број на заинтересирани лица за од месец септември Светска банка и АФС да направат поголеми измени на овој Закон.

Првата нивна забелешка е да се намалат чекорите од започнување на градбата се до употребна дозвола. Нивната препорака беше да се укине употребната дозвола. Тоа е направено со измените на овој Закон и на некој начин тоа е поздравено и од страна на општините. Ќе се прави само извештај за технички преглед, од страна на надзорниот инжињер. Значи воопштонема да се носи нов акт врз основа на кој акт граѓаните или странките ќе имаат право на жалба. Значи се скратува постапката при завршување на градбата во целост.

Тој извештај ќе се доставува до соодветната општина коај го издал аодобрението за градење, од аспект на евиденција, за да се затвори предметот, а потоа тој извештај заедно со геодетскиот елаборат ќе се достави до Агенцијата за Катастар на недвижности за истиот објект да се запише во Катастарот. 

Уште еднаш ќе напоменам, ова е една од главните измени зошто се определивме д аодиме со измени на овој Закон и покрај тоа што очекуваме некаде до крајот на годината да одиме уште со една измена на Законот за градење, бидјеки склучивме Договор со Светска банка односно со АФС кои ќе работат на подобрување на Законот за градење се со цел Република Македонија повторно да добие добро место како реформатор во светот, бидјеки едно од пониските места што ги имавме беше токму во добивање на одобрение за градење.

Исто така со предложената измена се предлага, како урбаната опрема, да се сметаат и типски објекти за вршење на туристички културни, спортски  ии рекреативни дејности, а се врши исто така и допрецизирање на одредбите со кои е регулирано дека и странските правни лица, под услови утврдени во Законот, под исти услови како и домашните лица, може да учествуваат во постапката за градење. Оваа забелешка ни беше дадена дирекно од страна на Европската комисија и ние оваа одредба ја ставаме во Законот за градење, бидјеки тоа се сметаше на некој начин како дискриминација на  странските правни лица.

Втора клучна измена во овој закон е токму тоа, ставање во равноправна положба на домашните и странските правни лица. Имено, со предложениот закон се предвидува странското правно лице да може во Република Македонија да ги врши работите за проектирање, ревизија, изведување и надзор, пропишани со овој закон, до колку добие потврда за вршење на наведените работи, од орган на државна управа.

За добивање на потврда правното лице од државата која е членка на Европската унија, треба да достави барање и докази со кои се потврдува дек алицето е регистрирано за вршење на соодветна дејност во земјата во која е регистрирано и во која има седиште и дека има дозвола односно лиценца за вршење на соодветните работи за градба. За оние правни лица кои имаат седиште во земја која не е членка на Европската унија, треба да достави листа на извршени рбаоти, чисто да се провери кредибилитетот на таа компанија. Врз база на тие документи, има определени рокови каде што Министерството за транспорт и врски ќе издаде потврда кои работи странското лице може да ги врши во Република Македонија.

Понатаму има одредби во Законот  да се изврши измена зарадир азграничување на дејствијата предвидени како прекршоци така и во зависност од категоријата на градба. Потоа по барање на некои општини се доработи и начинот и постапката за поставување на урбана опрема. Ова е трет сегмент зошто се одлучивме за измен ана Законот. Значи по барање на неколку општини, бидејки веќе им укажавме дека ќе има измени во Законот, пристапивме кон допрецизирање на одредбите од урбаната опрема, но исто така ги засиливме и санкциите, бидјеки општините дадоа забелешки за делот на неспроведливост на законот, така што допрецизирани се одредбите и зголемени се казните во делот на урбаната опрема.

Четврт сегмент за кој се одлучивме за измена на овој Закон е во најголем дел намалување на казнит еодносно усогласување со новата казнена политика на Владата на Република Македонија , што на некој начин е ветување кое како Влада го имамвме дадно пред граѓаните.

На крај сакам да спомнам дека е направена една битна измена, ова е петта измена која  е клучна, а се однесува на рокот за важење на издаденото одобрение за градење, при што рокот од 6 месеци кој важеше до сега, се продолжува на 2 години, земјаки предвид дека е економска криза, имавме барање од општини и од странки кои велат дека е краток рокот од 6 месеци, а потоа треба да се отпочне нова постапка за одобрение за градба, така што одлучивме рокот за важње на одобрението за градење, претходно беше 6 месеци, сега да биде тоа 2 години. Во тие 2 години до колку не почне правното или физичкото лице да гради, тогаш му завршува важењето. Сега беше 6 месеци што во праксата се покажа дека е краток период.

Очекувам дека ќе имаплодна расправа и подготвени сме , до колку има конструктивни забелешки истите да ги прифатиме и во расправата и по комисиите. Благодарам.

Трајко Вељаноски: Благодарам и јас.
Следен за збор е господинот Јани Макрадули, повелете.

Јани Макрадули: Благодарам претседателе.

Господине министре честитки за изборот за претседател на куќен совет, бидјеки согласно Законот можете да бидете претседател и на други куќни совети и ако добро собирате пари и добро менувате сијалици, ќе ве прзедложам и во нашата зграда да ве ангажираат.

Додека вие се занимавате со собирање на пари, гледам Владата отвор апристаниште и купува флоти, веројатно следно се очекува од вас да купите земја на Марс , да закупите земја во која ќе се сместите после изборите заедно со фамилијата.

Инаку вие се кажавте во овој закон, не ги кажавте оние работи кои се суштинсктие причини зошто се носи овој закон.

Ако тргнеме од она што утринава во 10 часот се обидовме да го кажеме, а го пишува во завршната сметка за Буџетот за 2009 година, а тоа е дека, претседателе може оваа еуфорија на пратениците да ја смирите.

Трајко Вељаноски: Колеги да го сослушаме колегата, повелете.

Јани Макрадули: Причините лежат во завршнта сметка за 2009 година каде што се вели дека во 2008 година од продажба на земјиште сме добиле 1.700.000.000. Во 2009 година било планирано 1.500 .000.000. За жал само сме продале за 756. Тоа е едната причина.

Втората причина, бидјеки не ви оди тој дел и не сакате земјиштето да го дадете на менаџирање, а треба од 1 јануари 2011 година да го дадете на општините, вие започнавте масовна продажба на државното градежно земјиште и со членот 11, со што го одлагате почетокот на градбата од 6 месеци на 2 години, вршите ВМРО-овска окупација на Република Македонија. 

Бидејки не сакате сега да ги покажете парите што ги крадете, само си го делите земјиштето меѓусебе и кога ќе завршат изборите ќе најдете опшар компанија од Швајцарија, како што ви е вас добро познато, или од Кипар и ќе почне тој да гради во Република Македонија. Јасна е работата зошто го носите овој закон, за ВМРО-ска окупација на земјиштето на Република Македонија. Ни се случува масовно објавување на тендери за продажба на земјиште и видете неколку карактеристични случаеви.

На продажба на земиште за сто катници учествуваат две фирми од Турција, сестрински. Во едната престојувал премиерот, случајно, уживал во хотелот кој го добива земјиштето. Чудно зарем не. Или во овој момент во Република Македонија има еден пратеник на ВМРО-ДПМНЕ што беше кој добива 7 земјишта за 15 дена , одличен кошаркар, господинот Петар Наумовски, одличен кошаркар тука тоа не може да му се замери, ама уште подобар стопанственик. Значи тој победува на тендер на Водно, во Аеродром ќе градел. Конкурент му бил неговиот татко, замислете. Остра конкуренција за добивање на земиште. Сега плус градите, имја зедовте пола куќа и гаража на луѓето, случајно се мои комшии, во Капиштец, ама таму нема табла кој гради, нема одлука од ДУП и решението од општина Центар. Има само ограда и во недела во 4 наутро доаѓаат камионите да работат, не работат во друг ден затоа што инспекцијата не работи во недела, министре. Така овој закон го носите вие за тоа, за парите што ги украдовте до државата да си го купите земјиштето преку една или две фирми што ги добиваат сите тендери и по 2 години, не за 6 месеци, туку по 2 години да почнете како да градите. И што ќе се случи? Македонија ќе биде само околчена, а ништо нема да излезе на виделина, нема да се појави ништо, ниту хотели, ниту фабрики, ниту станови, ниту ништо. Јадниот човек во Дебар маало сте му ја продале земјата а тој не ни знае. Си седи човекот дома, му доаѓа инспекција и вели ја продадовме земјата. Тој вели јас тука живеам. И пак, случајно, замислете пак Петар Наумовски. Нели ви е малку тоа симптоматично министре, еден човек во 4 општини во Скопје да купува државно градежно земјиште? Можеби, кризата, да ве сфатам за некој приватен стопанственик, ама интенцијата е на државата да се гради масовно во услови на криза, така барем стручњакот за економија Ставрески не убедуваше пред два ипол часа. Ајде тогаш да ги натераме странските инвеститори кога ќе им дадеме по багателни цени државно градежно земјиште, да почнат да градат да видиме аир, а не да ни ја окупираат територијата, па фамилијата да поседува по пола земјиште околу и хотелот Принцес во Гевгелија, пола и околу најубавите винови насади во  Кавадаречко и пола Водно и најатрактивните локации во Центар, Дебар маало и она што сега се случува во шурување со градоначалникот на Аеродром.

Зошто мислите дека градењето на поморска флота од чисто шверцерски причини ќе ви помогне во тоа? Зарем мислите Титаник ќе се појави пак. Не, нема тоа да се случи. Нема. Да стигнете до Истанбул ви треба пат. Србија, Словенија и Хрватска градт пруга и возови за да стигнат од 60 за 35 часа. Ни ене градиме пруга за да стигнеме во Инстабул побрзо. Ние ќе градиме бродови, вие ќе менувате сијалици во вашата зграда, а ВМРО-ДПМНЕ преку двајца луѓе ќе ја купува цела Македонија. Кај го има тоа? За жал тоа го има во една недемократска држава во која нетранспарентнос се трошат парите на граѓаните, во која две сестрински фирми си конкурираат, победува едната, во хотел во кој престојува премиерот, според нивно тврдење, татко и син си конкурираат на земјиште само  за да биде успешен тендерот и откако ќе се купи цела Македонија, тогаш ќе мислите дека слободно ќе си одите од власта за да контролирате што ќе се случува во државата. Тоа е целта н аовие измени во Законот.

Јас можам да зборувам и за другите измени во кои до сега странското лице ако сакаше да гради можеше, ама требаше да плаќа лиценца. Сега го ослободувате од таа лиценца. Ако било ЕУ директива ќе ставите знаменце министре воде и наведете ја директивата, ама нема таква директива. Знаете зошто ова ви е направено? Заради Мериот хотелот бидејки него ќе го градат странци. Кога дошле тука да ја направат архитектурата, не им се допаднале нашите. Како што тој во Радовиш го доенсовте Мегдоналст што ќе отвараше, глумецот од Холивуд, сега истово ви се случува, најдовте еден архитект од Австрија кој никој не го знае ниту го видел како изгледа. И ккао ја поедноставувате, во делот на градбата, еве и тоа да го спомнам.

Велите дека до сега за да почнеше да се гради мораше да има писмено барање за доказ на правата на недвижностите, имотен лист со запишано право на сопственост. Тоа сега го бришете и гледам што им се случи н алуѓето во Штип, ама не сте виновни вие. Јас не ги разбирам овие рпатеници од ВМРО-ДПМНЕ од Штип. Зема полицијата ја удира главата на таа од кола, ништо не се случува, им земате 25м2 на луѓето што цел  живот го имале, со непосредна спогодба вие им го давате за да гради некој таму. Како то аќе го решите? Ќе го избришете од законот. До сга, како што е во секоја нормална држава, мора да имаш имотен лист со запишано право на сопственост за да почнеш да градиш. Сега не, тоа го бришете од Законот, ама тоа вие не го спомнавте во воведното образложение. Вие ни фрлавте прашина во очи кој е овој закон. Овој закон е да ја окупирате територијата на Република Македонија со пари од граѓаните што ги украдовте, да си ја олесните или озаконите криминалната процедура на почнување на изградба на оние делови што ви се атрактивни и да му овозможите градење на инфраструктура на гасовод без ДУП. Само, за жал, во 10 минути не можеме премногу да образложиме, освен да апелираме и да предупредиме дека џабе ви се измените на Законот кога се коруптивни и на штета на граѓаните на Република Македонија. За тоа ќе сносите одговорност.
Трајко Вељаноски: Благодарам.

Министерот за транспорт и врски има реплика, повелете.

Миле Јанакиески: Почитуван господине Макрадули, очекувана реторика од ваша страна. Во секој изменет закон гледате криминал, фамилија итн., но јас нема да се спуштам на вашето ниво, граѓаните ја оценуваат вашата работа и вашето однесување. Јас само ќе се навратам на измените на законот. Значи, ќе почнам од крајот и тоа ќе го дискутираме на Комисија. Не е точно дека не се бараат решени имотно - правни односи. Тоа се бараат во локациски услови, нема потреба да се бараат два пати, така да ако го погледнете законот во локациските услови, што е чекор пред одобрението за градење се бараат решени имотно-правни односи, тоа е во секоја земја и кај нас се бараат. Значи јас не спомнав дека е директива, јас не реков дека директива е усогласување или да имат ист правен статус домашните правни лица со странските правни лица, туку тоа е барање од Европската комисија и во Комисијата тоа писмо ќе ви го доставам, можам и лично вас да ви го доставам каде што укажуваат на ова да ги усогласиме односите помеѓу домашните и странските правни лица во Република Македонија. Овие измени ги правевме во координација со нив и со помош на вице премиерот за европски интеграции.

Инаку не знам како го поврзавте вие тоа криминалот со парите. Значи ќе ви доставам барање од компании кои што и во реалност во општините каде што се случува, каде што реално во рок од шест месеци не можат да отпочнат со градба. Има неколку причини, односно не можат да добијат во шест месеци одобрение за градење бидејќи им треба подолг период за да изготват проект за да затворат финансиска конструкција. Затоа ние го пролонгираме за две години. Никаде не викаме дека ние ги пролонгираме роковите согласно сегашните склучени договори за градба, туку одобрението за градење ако се извади на 1 јуни да кажеме дека нема да важи до шест месеци туку ќе важи 1 јуни после две години. Така да тој може да почне да гради во тие две години. Значи ние не го лимитираме почетокот на градбата туку го продолжуваме важењето на одобрението за градење.

Инаку што се однесува во делот на градежното земјиште голем број од вашите сопартијци во четврток и во петок имаме дискусија за Законот за градежно земјиште каде што 99% од забелешките ќе бидат прифатени и ве повикувам и вас од било која пратеничка група или било кој пратеник да дојде во четврток во Струга со сите пратеници ќе имаме дискусија и за Законот за градење за новите измени и за Законот за домување и за Законот за градежно земјиште и за Законот за легализација на дивоградбите. Би ве замолиле ако има некој интерес од пратениците ве повикувам отворено да дојдете на таа трибина. Благодарам.

Трајко Вељаноски: Благодарам и јас.

Господинот Макрадули Јани има контра реплика, повелете.

Јани Макрадули: Господине Јанакиески со градоначалниците имате во Струга дебата, лапсус направивте. Ако сакате со пратениците да зборувате еве да договориме една јавна расправа или надзор на расправа за вашата работа овде во Сала 2. Еве тука сум. Еве да ја прекинеме седницата да се префрлиме таму. И, да одговорите како е можно татко и син членови на ВМРО-ДПМНЕ да конкурираат на тендер и да добијат земјиште, во понеделник. Како тоа да конкурираат во среда па пак да добијат земјиште. Како тоа да конкурираат во петок па пак да добијат земјиште едно на Водно, едно во Центар, едно во Дебар Маало. Тоа одговорете го. Ревизорот ви вели дека крадете, не јас. Ревизорот. Вие од 1 јануари до 1 јуни сте објавиле 106 објави за продажба на државно градежно земјиште. Секој втор ден. Зошто? За да ја окупирате територијата со крадени пари од народот.

Трајко Вељаноски: Благодарам.
Господинот Бучковски Владо има збор, повелете.

Владо Бучковски: Благодарам претседателе.

Министер, почитувани колеги пратеници, пред нас е уште едно контраверзно законско решение кое ако внимателно го следевте министерот и самиот посочи дека ќе биде од времен карактер. Преведено на разбирлив јазик за обичните граѓани значи ургентна е потребата заради некого. Имаме искуство досега со вас сите измени кои се правени во оваа област во делот на градежништвото и урбанизмот се испровоцирани од приватен а не јавен интерес. И затоа јас може да претпоставувам како колегата Макрадули кој е тој од овие ваши инвеститори близок до фамилијата или близок до партијата кому му се малку овие шест месеци од моментот кога го добил одобрението за градба не почнал да гради па треба да му го продолжите за 24 месеци. Ако има надзор на расправа не би било ова квиси не би било ваква мојата дискусија лесно би се видело од списокот на оние кои во последните шест месеци имаат добиено одобрение а не почнале да градат кои имаат ургентна потреба да го смените законот. Затоа што реално е и нелогично да велите дека Светска банка работи со вас на проект кој треба да ја уреди оваа област според европски стандарди а вие сега да одите со вакво решение кое е половично, затоа што очигледно е дека во целата оваа област се создаде хаос. И, вие самите споменавте градежното земјиште, измените на законот предизвикаа контраверзии. Ние откривме на самата дебата, не бевте вие, беше заменикот, дека испровоциран од тоа што да речеме еден од вашите инвеститори фантомски инвеститори, не успеа да го гради Хотелот Резидор или популарната Хотелска Окта. Колегата Чинговски ви посочи дека веројатно беше испровоциран од тоа што нашиот партнер на Македонија, турскиот партнер не успеа да почне да го гради аеродромот во Скопје уште помалку аеродромот Свети Павле во Охрид, а да не зборуваме за тој карго аеродромот. Значи сите измени, значи сите измени се испровоцирани од нешто. Не знам од што е испровоциран носењето на Законот за домување овие фамозни куќни совети кои ја тресат Македонија последните три месеци и сега почнаа веќе сите да си играат мајтап. Очигледно е според последните најави од вчера веќе никој нема намера да формира куќни совети затоа што гледа целатаа оваа работа според начинот на кој се води однапред е пресметано дека ќе пропадне. Ако на сето тоа се додаде дека веќе форсирате кампања водите за носење на Законот за легализација на дивоградбите, јас реално не знам каква порака вие испраќате. Дали сакате некој легално да гради и да ја тера оваа цела процедура или да чека затоа што се ближат изборите, поповолната варијанта е тоа да почне на диво да гради па да го му го легализирате. Навистина не можам јас да сватам во целата оваа ваша активност која е целта и ќе се обидам да дадам неколку свои коментари.

Несомнено е дека треба да се поедностави процедурата и затоа пак секогаш ќе имате поддршка не само од опозицијата, туку ќе имате поддршка и од бизнис заедницата. Вие велите дека тоа е дел од антикризните мерки, да биде поедноставена процедурата, да биде скратена, да се укине употребната дозвола за поголемите инвестиции од прва и втора категорија и тоа ќе наиде на одобрување. Дали странските правни лица со тоа што им даваат ист третман како домашните ќе ве поздрават, требаше да сочекаме да видиме каков ќе беше оној предлог, онаа експертиза, што повикувајќи ги Пешевски, парнери од претходно, требаше да направат систем кој ќе биде во можност да бидеме ние многу поатрактивни за странските правни лица, затоа што да не се лажеме сите знаеме дека овие условно да речеме странски инвеститори кои ги најавувате вие се всушност, инвестиција на фамилијата. Ниедна странска компанија досега не инвестираше во некоја сериозна градба. Затоа, бидејќи ви пропаѓаа низа на тендери кои вие ги најавувавте, да речеме, да ве потсетам еве најдобро Цветко тоа го знае четврта година веќе чекате да дојде некоја светска позната хотелска компанија да почне да гради нешто до Инекс Горица или неколку други локации. Никој не дојде и затоа ги ангажиравте од ИФЦ, со поддршка на Пешевски овие што претходно работеа, додека претходно имаше тој приватна компанија, да видат што е проблемот во процедурите. Ќе се покаже дека главниот пробле е тоа што во делот на сопственоста на земјиштето се испреплетуваат интересите на државата и на локалната заедница и кога тогаш ќе се судрат лукративните интереси што секогаш се судруваат, тогаш имате случај, како што е случајот Аква пура. Единствена реномирана странска компанија која е бренд во градежништвото на која можевте слободно да и ги дадете сите патишта под концесија во Република Македонија, не може да почне со инвестиција во Република Македонија, заради тоа што како што ги гледам вашите изјави, вие иако сакате да излезете во пресрет, не можете локалната администрација во Ресен да ја натерате да ја забрза целата процедура и стои инвестицијата. Па дури еден истакнат вмровец, како што е поранешниот амбасадор Јован Плевнеш да биде прозван минатата недела во медиумите да побара помош од државата дека на крајот од трпението се сериозни странски инвеститори, како што се Португалците од Сомак компанијата, кои сакаат да направат од Македонија вистински ресор од светски стандарди, каде што ќе доаѓаат туристи, а не онаа наковална населба за која се расправате со другите ваши бивши сопартијци, дали сте потрошиле 3,5 милиони евра, или требало да потрошите еден милион евра. Туку вистинска населба да направат според сите стандарди, да видиме ние во Македонија што е тоа спа центар со сите нишани за да бидеме атрактивни за евентуалните туристи во нашата држава. Но, како и да е, јас ви тврдам дека ова што го најавивте ќе поминете лошо со градоначалниците во сабота во Струга. Дали ќе реагираат само градоначалниците од опозицијата, но очигледно е, кога вие најавивте дека ќе им го дадете градежното земјиште тие поуспешно да управуваат, вие со ова што сега имате масовни објави секојдневно и со тоа што го пролонгирате рокот за 24 месеци за отпочнување на градбите, всушност, нема да им го предадете атрактивното земјиште да управуваат од 2011, туку дефакто од 2013. И навистина, тука нема логика. Прашајте ги тие што ги земате, е па тоа е логиката министре. Ако сте доблесни ќе оставевте градоначалниците, локалната самоуправа да покаже дека е поуспешна од централната власт. Што се мешате сега со вакви решенија и зошто објаснете ми во последните три месеци откога одржавте прес конференција и најавивте дека ќе пренесете начинот на управување и користење на градежно земјиште на општинско ниво, масовно сите атрактивни градежни локации дневно ги објавувате во весниците. И сега, уште теоретски наместо во 2011 тие да управуваат со земјиштето, да располагаат, го пролонгирате рокот до 2013 година, некоја потенцијална фантомска фирма да може да управува. Веројатно сега ви кажаа за некој инвеститор што доаша во Охрид, Цветко Грозданов многу нешто битно ви кажа, испровоциран ви кажа се јави некој инвеститор кој ги виде овие нови решенија.

На крајот, околу намалувањето на казните, тоа е дел од антикризните мерки. Не знам дали во ова намалување на казните ќе биде изменета и најдраконската казна за која бевте изложени на потсмев, а тоа е дека секој досега, додека не дојде периодот на легализација на дивоградбите, секој кој има изградено легален објект, но условно да речеме во поткровјето отишол 30 см повеќе од дозволеното, според досегашните ваши законски решенија, можеше да биде конфискуван имотот, затоа што до пред шест месеци сметавте дека тоа е некој стандард. Сега после шест месеци говорите за други стандарди. Се на се, имајќи предвид дека и самите говорите дека оваа област ја уредуваат четири законски решенија, јас ви тврдам дека и ова законско решение ќе создаде хаос, како што создаде хаос последното ваше законско решение, а тоа е околу Законот за домување. Затоа би било најпаметно да ги сочекате сугестиите од скапо платените експерти што ги земавте по налог на условно речено Светска банка да направиме еден закон кој реално ќе направи ред во оваа област, и второ, закон кој ќе биде прифатлив за потенцијалните странски инвеститори, кои реално ќе инвестираат во Република Македонија. Погледнете и покажете ми дали освен она казино кое неколку пати го одлага почетокот на работењето, дали има некоја градба која што можете да ја посочите дека е од странски капитал. Благодарам.

Трајко Вељаноски: Благодарам и јас.

Министерот за транспорт и врски има реплика, повелете.

Миле Јанакиески: Благодарам претседателе.

Значи и вие и господинот Макрадули сакате да создадете слика во јавноста дека со ова се пролонгира некакво градење. Значи се пролонгира само важењето на одобрение за градење. Значи во моментот, еве 1 септември вие имате одобрение за градење, може веднаш да почнете да градите, но ако не успеете да градите да може тоа одобрение да ви важи наредните две години доколку не почнете со градење. Значи тоа е измената. Нема никакви задкулисни игри и нема никакви мислења. Инаку не знам што е спорно некој ако се јави да јавно наддавање и се купи земјиштето. И зошто има толку масовни објави бидејќи се расчистуваат имотно-правните состојби. И консултирајте се со вашите градоначалници ќе видите дека и вие бараат инсистираат каде што онаму има слободно земјиште да се објавува тоа земјиште бидејќи 80% од приходите од продажба на земјиште оди на сметка на општините. И уште една работа.

Одговорно ви тврдам дека во 2011 година општините ќе управуваат со градежното земјиште во Република Македонија. Но, законот ќе дојде во Собрание, имате простор и време да го коментирате. Исто така во четврток доколку сакате да пуштите некој претставник ќе има таму ваши градоначалници можете некој од пратениците, можете слободно да отвориме дебата за истиот закон. 

Трајко Вељаноски: Благодарам.

Бучковски Владо има контра реплика, повелете.

Владо Бучковски: Министре јас нема да дојдам во сабота затоа што не сме поканети. Сега ве испровоциравме па сега не каните. Не е ризик за неме никаде. За вас е ризик да мрднете преку улица, затоа почнавте овде само да седите. Ве плука народот Цветко, ве плука народот. За нас не е ризик за опозицијата, било каде ќе оди вие немате образ каде да отидете. Значи проблемот е едноставен. Може да ме чуете без да слушате сугестии. Може ли да ми го објавите списокот на сите оние кои ќе добијат бенефиции од овој закон кои добиле градежно земјиште, имаат одобрение за градба и рокот од шест месеци не го испочитувале. Транспарентно излезете, закупете една страна, како што закупивте страна кој фрлал гуми за жвакање или кој фрлал отпушоци и кој треба да биде казнет, излезете со еден список, овие се компаниите кои добија градежно земјиште и за шест месеци не успеаа да градат.

Трајко Вељаноски: Благодарам.

Господинот Грозданов Цветко има реплика, повелете.

Цветко Грозданов: Благодарам претседателе.

Би сакал да изразам едно задоволство што конечно барем во една работа со сцијалдемократите некаде ќе можеме да се сложиме а тоа е околу простувањето на можноста за вадењето на одредени документи кои се потребни за градењето. Но, заччудувачки е фактот што СДСМ не го подржуваат членот 11, или неговата измена каде што некаде околу 6-7 илјади семејства кои се стекнале со одобрение за градба, кои поради одредени економски причини, поради светската економска криза, поради намалувањео, како што тие кажуваат, на можноста за градење, се противат или не сакаат да им овозможат одобрение за градба да не престане да важи доколку инвеститорот не започне со градба во рок од шест месеци, но се пролонгира на две години.

Јас сметав дека СДСМ се блиску до народот, но испадна дека не се, најверојатно се блиску само до оние кои се стекнале со одреден имот во минатото, кои на некој начин ги нарекуваме одредени бизнисмени. Но, би сакал да укажам на тоа дека можноста за пролонгирање на рокот од шест месеци на две години, ќе даде мжност, господине Бучковски, на 6-7 илјади семејства да го одложат, или да не паднат во вода трошоците кои ги направиле за да извадат ваква документација или вакви одобренија за градба кои поради икс причини не успеале или нема да успеат во рок од шест месеци, ачи откако одобрението ќе стане правосилно да отпочнат со градба, да отпочнат во рок од две години. На овој начин сметаме дека на граѓаните на Република Македонија, на оние кои имаат индивидуални станбени згради но имаат и колективни станбени згради, ќе им се овозможи намалување на трошоците, но исто така ќе се пролонгира рокот и ќе имаат можност своите видувања, поточно својата егзистенција или своето станбено прашање во наредните две години да отпочнат да го решаваат. Така што јас сметам дека и СДСМ ќе наидат на вакво разбирање и на некој начин ќе бидат воодушевени затоа што не се воодушевуваат од она што се одлуките на ВМРО-ДПМНЕ, иако интимно во себе ги признаваат овие потези и се гордеат, но не сакаат јавно да ги признаат.
Така е и со наколното живеалиште, господине Бучковски и во Охрид. Инаку секоја Влада, господине Бучковски, која што ќе го конфиксува имотот кој што е нечесно стекнат било кај кого ќе биде Влада која што ќе биде позитивно оценета од народот.

Трајко Вељаноски: Благодарам.

Бучковски Владо има контра реплика, повелете.

Владо Бучковски: Господине Цветко, вие повторно мешате баби и жаби. Ние не говориме за 5000 или 6000 приватни сопственици кои до сега ако сакаа, си го купија имотот за едно евро по квадрат, затоа што тоа  беше дел од вашата кампања. Тие ако решиле да градат калкулирале со економската криза и нив ако им пропадне одобрението за градба не е штета, пак ќе си остане нивно земјиштето. Овде говориме за шпекулативните инвеститори  на кои им го дадовте земјиштето на јавни надавања и кои нема да почнат да градат за 6 месеци, туку 24 месеци ќе го околчат само земјиштето и ќе чека да фрли некоја лопата вашиот премиер. Тие треба да го вратат земјиштето  на вистиниските инвеститори, а не да биде окупирано од наводни инвеститори кои сите знаеме кои се и вие знаете. И вие најдобро знаете кои, и  во Охрид знаете зошто никој на доаѓа. Затоа што нема интерес сега во Охрид на дојде.

Трајко Вељаноски: Благодарам.

Госпоѓа Димевска Катерина има реплика, повелете.

Катерина Димевска: Благодарам почитувани претседателе.

Ќе реплицирам на почитуваниот колега во дел од неговата дискусија затоа што, јас ќе молам ако може да ме слуша колегата. Значи не се осврнувам на првиот дел на вашата дискусија каде што зборувавте со претпоставки за некакви наводни инвеститори кои што ќе видат бенфит од Законот, меѓутоа ќе се осврнам на она што значи главна цел што треба да се постигне со овој закон. Граѓаните на Република Македонија кои што ќе извадат одобрение за градење и кои што во рокот на постоечкиот закон предвиден од 6 месеци нема да отпочнат со градба, тој рок се пролонгира на две години и ќе имаат можност во наредните две години со истото одобрение  да ја отпочнат градбата за која што се одлучиле. Тоа е првото што сакав да го потенцирам околу вашата дискусија и освртот кој што го посочивте околу надзорната расправа која што треба да ја имаме. Јас почитуван колега морам да ве потсетам дека вие добро знаете дека надзорна расправа во Собранието на Република Македонија не ни свикува министерот, туку тоа треба да го направи претседателот на собраниската комисија и се надевам ако такво нешто се направи и вие ќе присуствувате и ќе имате ваш удел во таква надзорна расправа. Уште повеќе ако имаме во предвид дека од министерот слушневме за најава за изготвување на закон  кој што е од исклучително значење за граѓаните на Република Македонија, кои што цело време апелираат до нас пратениците да преземеме чекор напред и да го донесеме законот за легализација на бесправните градби затоа што во голем дел на општини можам да речам слободно дека 80% од граѓаните го немаат остварено правото на сопственост на тие градби. Ценам дека тука ќе дадете и вие подршка и ќе учествувате со ваши предлози и размислувања на овој предлог на закон. 

Околу она што го дискутиравте за издавање на одобрение на употреба на градбата од страна на надзорниот инжинер. Не знам дали го прочитавте во целост Законот. Морам да ве потсетам колега веројатно направивте еден мал пропуст. Значи тоа се однесува исклучиво само за градбите од 3, 4 и 5 категорија. Ако претходно ја знаете содржината на законот точно ќе знаете кои градби се опфатени  во 3, 4 и 5 категорија. Тоа е многу значајно да го прочитате до колку не сте го видиле во Законот. Значи градби од 3, 4 и 5 категорија,  кои спаѓаат во тие градби и за каква намена се тие градби.

И на крај мислам дека и вие требаше јавно да го  поздравите повикот од страна на министерот кој што кажа до колку сакате да учестувате на таа  расправа во Струга која што ќе се одржи да учестуваме и пратениците за да можеме овде во Собранието на Република Македонија да имаме контруктивни и стручни дебати особено за вакви клучни закони кои  што во корист и во интерес на граѓаните на Република Македонија.
Трајко Вељаноски: Благодарам.

Бучковски Владо има контра реплика, повелете.

Владо Бучковски: Благодарам претседателе.

Значи госпоѓа Катерина, ние  ќе го подржиме амандманот што вие и Цветко ќе го подговите, а тоа дека овој закон важи само за индивидуални сопственици кои имаат инвидуални објекти. Веднаш, еве уште сега да се договориме. Но тоа не го кажа  министерот, министерот кажа нешто друго, дека се поедноставува процедурата и спомнуваше странски правни лица. Ниту еднаш не спомна физички лица. Еве ние ќе го  подржиме, направете го вие амандманот и заеднички да покажеме конструктивност. Но не е тоа намерата. Вие не сакате да помогнете на 6-7 илјади семејства во Република Македонија. Да сакавте да помогневте ќе дадевте повеќе од 600 денари на најсиромашните, ќе им одбиевте за овие лавови денес среде Скопје, парите за сиромашните, а не ќе ни зборите дека сте заинтересирани за сиромашните.

Трајко Вељаноски: Благодарам.

Господинот Лазарев Јован има збор, повелете.

Јован Лазарев: Почитуван претседателе, почитуван министре, почитувани колеги пратеници.

За разлика од моите претходници јас ќе зборувам исклучиво за предлог измените на овој закон, односно законот за градење. Ве молам претседателе ако може.

(Реакција на пратениците од СДСМ со зборовите а за што зборувавме ние)

Трајко Вељаноски: Тоа е негово мислење.  Повелете господине.

Јован Лазарев: Овој Закон е донесен во 2009 година, ова е еден обемен закон, еден би рекол клучен закон во областа на градежништвото кој што имаше за цел и мислам дека ја исполни таа цел да стави крај на мафијашките работи во градежништвото. Се разбира, во еден голем закон каде што има многу нови решенија, во текот на неговата имплементација се јавува потреба од измени и дополнувања. Тоа се први измени на овој закон, откако тој е во сила.

Тука имаме позитивни измени кои го дополнуваат законот, доуредуваат одредени области, особено прашањето околу категоризацијата, во законот имаме 5 категории на градби, најсложените прва категорија и наједноставните, индовудиални куќи пета категорија.

Во законот до сега беш предвидено за сите категори на градби, кога тие ќе завршат со градењето, да се обезбеди одобрение за употреба или таканаречена уптребна вредност, кое одобрение се добиваше во една посложена процедура и потоа дури може тоа да се заведе во Катастарот, или Агенција за недвижности. Сега со оваа измена категорија 3, 4 и 5, а не како што претходниот дискутант кажа прва и втора категорија, значи поедноставните градби, не е потребно да се обезбедува вакво решение за употребна вредност, туку наједноставно, со записникот на надзорниот инжинер, со сите други документи дека градбата е завршена, се оди во Катастарот, се заведува градбата и се обезбедува решение за сопственост.

Исто така се  поедноставува и добивањето на лиценцата за градење и се намалува висината на надоместокот на таа лиценца од 500 на 200 евра. Се ова поедноставување на процедурата е дел од антикризните мерки на Владата на Република Македонија.

Понатаму казните.

Ако до сега опозиција постојано не оптужуваше дека оваа Влада сака да го полни буџетот преки казните сега имаме, скоро во сите системски закони, измена на таа казнена политика и инспекторите веќе не можат да казнуваат при првиот наод што ќе најдат, или првата неправилност. Тоа сега се спроведува скоро во сите области, во сите закони правиме измена. Инспекторот е должен најпрвин да направи записник па потоа да ги повика странките, да им одржи едукација и да му го врачи тој закон. До колку по втор пат се случи истиот прекршок, дури тогаш инспекторот може да изрече казна.

Исто така се изврши групирање на казните. До сега сите казни од овој закон беа во една група и инспекторот имаше можност сам да одлучува кое ниво на казна ќе ја изрече односно во законот беа лимитирани минималната и максималната висина на казната. Сега таа минимимална и максимална висина е групирана во три групи и таксативно е наброено за кои прекршоци која група на казна важи.

Како што и пред малку слушнавме, тука со измените е кажано е дека странски лица можат да вршат проектирање, ревизија, надзор и градење и за таа цел тие треба да обезбедат регистрација на подружница во Централниот регистар на Република Македонија и да можат како и домашните лица да ги вршат овие работи. Се разбира дека до колку има одреден медѓународен тендер и на тој тендер добие некоја странска фирма, тогаш таа директно може да ги извршува овие работи без да мора  да се регистрира во Централниот регистар на Република Македонија.

Со законот се допрецизирани и построжени одговорностите на градежниот или надзорниот  инжинер. До колку тој не ги извршува своите задачи така како што предвидено со законот,  не доставува записник на време, нему може да му биде  одзмена дозволата тој да биде надзорен инжинер.

И она што до сега беше дискутирано, што јас мислам дека едобро  сега во оваа кризан состојба, дозволата за градење да не важи само 6 месеци туку да важи 2 години, значи странката која ја добила дозволата може да се организира и да почне да гради во рок од 2 години. Со тоа се дава можност, до колку има одредни проблеми, да ги надмине проблемите и да почне да гради согласно дозволата за градње.

Од овие причини јас ќе го подржам донесувањето на овој закон, а исто така и пратениците од Социјалистичката партија како и сите пратеници од владеачкото мнозинство. Благодарам.

Трајко Вељаноски: Благодарам.

Тука ја прекинувам седницата. Продолжуваме во 15,00 часот.

Пауза до 15,00 часот. 
(Седницата продолжи со работа во 15,18 часот)

Трајко Вељаноски: Продолжуваме со работа.

Следен пријавен за збор и има збор господинот Николов Марјанчо, повелете.

Марјанчо Николов: Благодарам претседателе.

Почитувани колеги пратеници, малку има присутни во салата, почитуван министер,

Се јавив за збор по однос на овој закон затоа што почна да станува пракса од страна на Владата на Република Македонија и што мене лично ми смета да ги менувате законите ад хок по потреба во најголем дел поведувајќи се или задоволувајќи нечии интерес. Притоа упорно се обидувате тоа да го прикажете како што поширок интерес, меѓутоа праксата покажува дека во најголем дел измените и дополнувањата кои што ги правите на законите ги правите поради тесни лоби групи кои што имаат проблем со одредени законски решенија, а веројатно се блиски до владеачката гарнитура и притоа ќе си лобираат некое законско решение кои што е потребно да се донесе и тука ние како пратеници во Собранието ќе не ставите во ситуација да дебатираме за работи за кои што ако добро се водат работите господине министер, ако принципиелно се постават сите постапки во рамките на Министерството што го водите, јас мислам дека до вакво нешто не би дошло. Така е случајот и со Законот за градење. Оваа измена и дополнување посебно во делот за дозволување на странски лица, правни лица да дејствуваат во Република Македонија, за пролонгирање на рокот за градење односно за важноста на одобрението за градба, јас ви тврдам или мислам дека во најголем дел е заради нечии посебен интерес. Вие тоа можете да го демантирате ако ни доставите список  на сите оние што во рамките на тендерите што ги распишало Министерството за транспорт и врски и кои повеле постапка отакако добиле на тендер, колку од нив го испочитувале тој рок од 6 месеци да започнат со градба од добивањето на одобрението. И ако нема некоја компанија или некое лице кое што ќе се утврди дека е блиску до вас во тој случај ќе и веруваме на аргументацијата дека ова го правите поради оние причини кои што ги прикажувате во јавноста. Исто така мислам дека и вие како Влада имате прекорачано или неколку одобренија за градба ви имаат паднато во вода затоа што не сте го испочитувале рокот. И затоа смета кога до доведувате Собранието на Република Македонија во една ситуација да расправа за нешто, што верувајте вас може утре ќе се јави некој друг проблем во Законот за градење, некој ќе ви лобира и вие на прва наредна прилика пак ќе доставите до Собранието измена и дополнување на Законот за градење. И притоа, затоа овој Закон за градење и редица други закони кои што ги носиме многу често се менуваат. И сега, кога тоа ќе го земете во предвид веројатно во вашата анализа и стратегија тешко тој аспект го вметнувате ќе покаже дека вие креирате нестабилна клима во Република Македонија во градежништвото, а да не зборувам каква бизнис клима создавате со ваквите законски решенија. Вие на овој начин господине министер сите тендери што сте ги одржале, распишале, се избрани најповолните инвеститори и сега кога им давате дополнителна можност вие сите други кои што конкурирале на тендерот или кои што сакале да конкурираат, но не конкурирале, затоа што рокот им бил краток од да го купат земјиштето до да почнат со инвестиција, вие сте ги измамиле. Сте ги довеле во погрешно мислење дека тоа ќе важи до крај на реализација на тие проекти и затоа некој од нив не се јавиле можеби, а може ќе се покажат како подобри инвеститори ако знаеле кои ќе бидат условите. И затоа треба сериозно да размислите Министерството што го водите досега се покажа како многу невешто во предлагањето на законите во делот на законските решенија има и такви дубиози кои што во пракса не се спроведливи, па потоа не убедувате дека така било во Сингапур, па не знам така било во некои земји за куќните совети итн. Со ваква политика во рамките на Министерството за транспорт и врски вие ги одбивате инвеститорите во Република Македонија. Ги давате земјиштата само на оние кои што знаат дека ќе се случи ваква измена на законот за градење, ќе лицитираат и после две години она што го зборуваше колегата Макрадули ќе чекаат затоа што знаат дека законот ќе има одложување. Тоа се случи со тендерот или концесијата на аеродромите, кога на еден не фер начин ги изменивте условите од првично оние што беа објавени и така се случи да го пролонгирате постојано рокот за отпочнување на реконструкцијата на аеродромот во Скопје, да го избришете Карго аеродромот, бидејќи веројатно долг период нема да биде реализиран и редица други работи кои што ги правите. Од друга страна она што вие велите и општините бараат што побрзо да се распишат тендерите за градежно земјиште. Јас ве убедувам дека многу подобро или поекономично ќе стопанисуваат општините ако тие сами го лицитираат земјиштето. Вие ги распишувате парцелите насекаде низ Македонија, притоа на дел од нив има изградено инфраструктура, на дел нема и цената е различна. Ако некој градоначалник му го дадете земјиштето да стопанисува и ако тој е добар менаџер пред да го продаде таму каде што нема инфраструктура ќе ја изгради. Каде што нема пат ќе направи пат, каде што нема водовод, ќе направи водовод, каде што нема канализација ќе направи канализација и ќе ја дигне цената на земјиштето. Вие распишувате голи ледини затоа што можеби повторно некој знае дека утре таму ќе се урбанизира тој простор со инфраструктура. И тука менувате дел каде може да се гради инфраструктура. Водете една политика која што навистина сметате дека од партиски аспект е добра, веројатно затоа што некој луѓе блиски до  вас ги користат бенифитите од таквата политика. Но за Република Македонија правите огромни грешки затоа што инвеститорите или потенцијалните вложувачи во Република Македонија со вакви измени кои што се случуваат најчесто и со изигрување на условите на тендерот нема да ви дојдат во државата. Вие 2011 пред да го продадете земјиштето на општините, сите атрактивни плацеви ќе ги дадете на лицитација и ќе ги продадете. Не е проблемот во средствата 20% работата е кој ќе го добие атрактивното земјиште. И после ќе им оставите на општините некои ридови таму, некои простори кои што не се атрактивни. И затоа ваквите измени во Законот за изменување и дополнување на Законот за градење во суштина не го решаваат повторно проблемот или не е во насока на инвеститорите да им овозможи да ја надминат економската криза. Туку со суштина е тоа што вие сакате на некого да му овозможите да дојде до ефтино земјиште, да купи што поголема површина, притоа знаејќи дека ќе се пролонгира рокот на важење на одобрението за градба и на тој начин други кои што сакаат да инвестираат или лицитираат за истото земјиште ќе се отакажат затоа што мислат дека нема да се пролонгира. И овие измени се само шминка, односно една работа која вие ја правите за да задоволите нечии лоби интереси. Ова не е суштината и јас верувам дека нашата пратеничка група нема да го подржи ова законско решение.

Трајко Вељаноски: Благодарам. 

Министерот за транспорт и врски има реплика, повелете.

Миле Јанакиески: Почитуван пратеник Николов, многу внимателно ве слушав и дел од вашата дискусија ја повтори и господинот Макрадули и тоа го имаше и господинот...

(Дофрлање од место)

Трајко Вељаноски: Продолжете ве молам.

Миле Јанакиески: Значи се провлекува во дискусијата дека ние со ова на некој начин на некого ќе му овозможиме да гради кога сака. Значи сакам да објаснам дека Законот за градење воопшто не третира услови на продажба на градежно земјиште, а втор аспект дека во објавите ние што ги објавуваме ние кажуваме во кој период треба да се прибави одобрение за градење и најчесто е тоа 6 месеци или 9 месеци во зависност од големината на парцелата и во кој период треба да заврши изградбата. Значи никаде не третираме во нашата објава, ниту во договорите колку ќе трае одобрението за градење. Значи, секој еден инвеститор треба да прибави одобрение за градење во рок од 6 или 9 месеци, тука ништо не менуваме и треба да ја заврши изградбата во зависност од видот на градбата или во рок од 4 години или во рок од 6 години. Значи воопшто со оваа измена не ги тангираме објавите што се во тек или кои завршиле. Значи, само се дава можност одобрението за градење да трае подолго време воопшто како држава или како продавач на земјиште, не ни е толку битно дали тој ќе започне осмиот месец или ќе започне деветиот месец или за една година, нас ни е битно во некој период од 4 или од 6 години објектот да заврши со градба. Кажав земајќи ја во предвид економската криза која владее не само во Република Македонија туку широм територијата на сите земји членки на Европската унија и цел свет. Значи тоа беше целта зошто ја вградивме оваа одредба во измените на законот. И ве молам господине Макрадули знам дека е тоа  одлика на вашето однесување, но кога зборува друг можете внимателно да го ислушате, потоа имате право и на реплика. Благодарам. 

Трајко Вељаноски: Благодарам. 

Ве молам од место да не дофрламе.

Господинот Николов Марјанчо има контра реплика, повелете.

Марјанчо Николов: Благодарам. 

Господине министер се што кажавте ќе го прифативме, ако уште на Комисијата за транспорт и врски податоците што беа побарани ги доставивте. Не беа на оној начин на кои што се бараа, само ги доставивте објавите од огласите. Значи не ги напишавте компаниите кои што ги добиле. 

Втора работа, самиот себе се демантирате. Вие велите ние пишуваме од 6 до 9 месеци да добие одобрение, ама може некој од тие што знаат што конкурираат знаат дека ќе го пролонгирате рокот на две години. Се пролонгира рокот, ако некој сега има одобрение за градба и му истекува за 20 дена и ако овој закон стапи на сила тој ќе има уште период во наредната година ипол да добие продолжение за одобрението за градба. И затоа велам вие во законот требаше да напишете ќе важи од овој момент натаму и немаше да ја спомнувате економската криза.

Трајко Вељаноски: Благодарам. 

Госпоѓа Димеска Катерина има збор, повелете.

Катерина Димеска: Благодарам претседателе.

Почитуван министер, колеги пратеници, дозволете ми да го искажам мојот став во однос на предложените измени на Предлог на законот за градење. На почетокот сакам да потенцирам дека овој Предлог на закон ја доби потребната подршка од матичната Комисија за транспорт и врски така да она што се предлага во Предлог на законот измените кои што се предлагаат се во насока на она што значи подобрување на постоечкиот закон и се разбира соочување со реалните состојби односно со светската економска криза која што ја зафати Република Македонија. Јас на почетокот би сакала да се осврнам во неколку сегменти од Предлог на законот. Имено, слушнавме во неколку образложенија и во неколку дискусии дека воглавно, се однесува на категоризација на градбите, измени во однос на висината на надоместокот за добивање на лиценци, измени и дополнување во делот на условите и постапката за добивање на одобрение за употреба за градбите од трета, четврта и петта категорија што ценам е од исклучително значење особено за граѓаните на Република Македонија затоа што ќе има поедноставување и убрзување на постапката, а воедно надзорниот инжинер кој ја следи цело време постапката на градба во исто време со својот параф односно со потписот се обврзува дека тој гарантира за техничкиот прием на објектот. Исто така се направени одредени измени на прекршочните одредби со цел да се разграничат прекршоците на одредени категории на градби. Би сакала да се осврнам поединечно на неколку сегметни во Предлог на законот особено за членот 11 кој што од моите почитувани колеги досега многу често беше спомнуван. Јас морам да кажам дека тука посебно го поздравувам овој Предлог на измена на членот 66 од постојниот закон кој што сега е внесен во членот 11 каде што се предлага измена на членот 66 каде што третираше одобрението за градење престанува вели да важи доколку инвеститорот не почне со градба во рок од 6 месеци. А сега овој законски рок од 6 месеци се пролонгира на 2 години. Оваа одредба ценам дека е исклучително позитивна и ценам дека безпредметни беа дискусиите од претходниците кои говореа дека е во насока за не знам си вакви или такви интереси. Оваа одредба е исклучително значајна и поволна и за граѓаните на Република Македонија кои што добиле одобрение за градба и кои што во рокот предвиден од досега постоечкиот закон не можеле да отпочнат со градба заради икс причини, а една од причините е и светската економска криза, сега се предлага пролонгирање на рокот на отпочнување на градба за 2 години така да нема да бидат повторно изложени на нови трошоци, на нови административни барања, постапки итн. Значи е за поздравување оваа Предлог измена која што се предвидува. 

На градбите од 3 и 4 категорија во членот 17 техничкиот преглед го врши надзорниот инжинер за што изготвува извештај за техничкиот преглед. Јас веќе спомнав тука дека тука си ја презема обврската со тоа што тој гарантира дека техничкиот преглед односно одобрението за  употреба ги задоволува потребните стандарди и го потпишува и истото го доставува до Агенцијата за недвижности каде што треба да се внесе правото на сопственост. 

Посебно би сакала да се осврнам на измената, односно на сега членот 25 кој се однесува на измена и дополна на членот 132, каде што се предлага испекцискиот надзор кој ќе го изврши градежниот инспектор должен е вели да достави и да состави записник со кој ќе утврди сторена неправилност во градбата каде што досега беше да постапи веднаш кон прекинување на таа неправилност, а сега се предвидува во определен рок и едновремено врачување на покана за спроведување на едукација на лицето кое што направило отстапување од добиеното одобрение и истото да го врати во границите на она што е пропишано со постојниот проект кој што го добило лицето и со кое што ја предвидува градбата. Значи, и таа одредба е една позитивна мерка што се предлага затоа што ценам колку и да се добри законите, ако граѓаните доволно не се информирани за постојните закони, ако веднаш се соочат со нивна имплементација, навистина имаме потешкотии. Во таа насока е оваа едукативна мерка која што се предвидува во вака предложените измени.

Би сакала исто така да потенцирам и одредба од членот 26 со кој што се констатира интервенција во членот 135 каде што овластениот градежен инспектор ќе врачува решение доколку се констатираат одредени неправилности. Сега тука се внесуваат уште две нови одредби, каде што се предвидува санкции исто така за времен објект поставен на градежно земјиште со акт на надлежниот орган, заради реализација на годишната програма. Доколку е спротивно и тоа ќе биде санкционирано. 

Потоа времено објект поставен на градежно земјиште со акт на надлежен орган ако истекол рокот на негово поставување во времениот акт. Тоа се неколку сегменти кои посебно сакав да ги потенцирам од Предлог измените. Особено би сакала да потенцирам дека се интервенира и во делот на казнените одредби кои што имаат повисоки износи во претходниот текст на законот, а сега тука се прави интервенција за намалување на овие казнени глоби кои што беа пропишани по законот. 

Така да воглавном измените што се предлагаат на Предлог законот, како и на почетокот што потенцирав се во насока на она што значи потреба на граѓаните, се во насока на она што значи потреба на граѓаните за намалување на административните постапки за целосно изведување на градбата, почнувајки од моментот кога се земаат  и локациски услови, одобрение за градба, па до крајната фаза односно издавањето на одобрението. Заради тоа ценам дека вак апредложените измени и денес на собраниската седница ќе ја  добијат поддржката и ќе иамме можнсот истиот закон да го проследиме во втора фаза и се разбир аоние коснтруктивни забелешки што ги имавме и на самата Комисија и денес до колку сте навистина со искрена намера и навистина сте конструктивни, да имаме можност да ги вградиме на втората фаза на Предлог законот, се со цел примената на законот за градење да биде соодветно и неговата имплементација непречена затоа што ова е специфична  материјаја, тоа е моѓне значаен закон. Можеби сите ние овде како претставници на политичките партии сакаме во нашите дискусии да вградиме и одредени политики на сопствената партија, меѓутоа сите треба да имаме во вид дек аовие Предлог измени што денес се во воој закон, воглавно се во насока на подобрување и поедноставување на постапката на граѓаните на Република Македонија кои се одлучиле да имаат градба.

Овој предлог на закон јас ќе го поддржам.

Трајко Вељаноски: Благодарам.

Реплика има господинот Јани Макрадули, повелете.

Јани Макрадули: Благодарам.

Ќе се обидам со репликата да поставам прашање на кое никао да добијам одговор.

Дали мислите дека е нормално за месец дена еден човек, член на ВМРО-ДПМНЕ, да добие 5 лицитации за државно градежно земјиште, неколку локации во Аеродром, на Водно, во Центар, во Капиштец и во Дебар маало. Дали може некој да ми одговори на тоа.

Колешке Димеска дали мислите дека е нормално на лицитација за државно градежно земјиште да конкурираат две сестрински фирми, имаат хотел во кој претсојува премиерот Груевски. Затоа ги менувате законите, бидејки тој човек, без разлика што направил многу пари, не може да почне да ги гради сите 7 објекти бидејки не се негови, тие се на ВМРО-ДПМНЕ, знае министерот, бидејки е влезен во криминал до  гуша. Тој не може да почне да ги гради сите 7 од еднаш, си го одлагате почетокто за две години за во меѓувреме да се најдат луѓе кои ќе градат на тие објекти. Инаку не може во исто време да градите и аква парк, и сала и сто катница и деловен објект во Дебар маало и зграда во Капиштец и хотел на Водно, не можете, бидјеки Бил Гејтц парите ги даде во добротворни сфрхи за вакцини во борба против Сидата. Таков човек што може да почне да гради толку многу објекти одеднаш нема, и затоа капиталот што го украде ВМРО-ДПМНЕ и Миле, треба некако да се распредели и затоа го правите тој закон. 

Дали некој ќе ми одговори како е можно, во која таа демократска држава татко  и син конкурираат на три тендери и победува синот, еден да му дадеа на такото. Благодарам.

Трајко Вељаноски: Благодарам и јас.
 Госпоша Катерина Димоска има контра реплика, повелете.

Катерина Димоска: Почитуван коелга Макрадули, не знам дали го прочитавте законот. Овој закон не третира распределба на државно земјиште. Колега, не сте го прочитале законот.

Во почетокто на мојата дискусија кажав дека измените воглавно се однесуваат во псотапката за добивање на лиценца, измени во делот за одбивање на одобрение за употреба, измени во делот на прекршочните одредби и т.н.

За шпекулациите и вашите претпоставки кои ги изнесовте овде на говорница, јас не сакам да реплицирам затоа што се ваши шпекулации и претпоставки. До колку имате такви сознанија или такви работи, јас уште еднаш јавно како пратеник ве повикувам, доблесно е тоа да го кажете надвор од собраниската говорница. Тоа сакав да ви потенцирам дека овој закон не го третира тоа.

(Реакција од место на пратеникот Јани Макрадули).

Трајко Вељаноски: Колеги пратеници, ве молам да не реагирате од место, без оглед дали ви се допаѓа дискусијата, репликата. Тоа важи за сите пратеници.

Повелете господине Ќуркчиев.

Никола Ќуркчиев: Благодарам.

Денес расправаме за измените на еден важен закон кој многумина го нарекуваат база за 50 илајди градежници во Република Македонија. Денес основното прашање е дали со овие измени ќе се пдообри тој Закон или не. Главното прашање според мене е дали постојниот Законоткако е донесен во функција или не. Било кој градежник во Република Македонија ако го прашањте одговорот е единствен, дека Законот не се спроведува онака како што треба и тоа го тврдат сите.

Ќе се обидам почитувани колеги, да кажам дека праксата тоа го кажува и понатаму на Министерството за транспорт и врски останува  да се поправаат законите на секои 6 месецви. Законот го донесовме минатата година во октомври, еве поминаа 6 месеци и повторно го поправаме. Како е со другите закони, така е и со воој. Меѓутоа, тоа доцнење на  три пи четвртина,  како велеше мојот професор, или оваа норма конечно треба да се промени. Не може секои 6 месеци, правејки измени на амандманите кои ги дава опозицијата, да се поправа законот. Се поправа ако е можно. Ако не е можно тешко ќе оди пополнување на тие дупки. Страшно е кога базичниот закон ќе почне, особено господин министер да се моделира по дневна би рекол  потреба на власта, а тоа демек секогаш се повикуваме и се вели дека е во  интерес на граѓаните и на градежниците во овој случај. Сето тоа се заснива и се прави врз основа на законитост,  транспарентност, ефикасност, процедури и акти за градење и така натаму. Јас лично сметам дека сите овие измени не значат ништо ново и ништо добро за 50 илајди градежници во Република Македонија. Тврдам дека тоа е така. Ништо нема да  се промени. Централизацијата на оваа стопанска гранка останува и после овие измени, а таа е започната знаете од пред 4 години. Негативните ефекти на досегашната централизација и понатаму ќе останат.

Со многумина сме разговарале дека бруката со издавањето на лиценци од страна на Министерството не само што не се поправа мтуку се продлабочува. Сега и странците ќе мора да ни објаснуваат или да им објаснуваме ние на нив зошто централната власт ги дава тие лиценци. Дали е тоа заради то ашто најлесно може да се врши контрола, или заради тоа што тие лиценци се загарантирани само за подобните. Некои велат дека истот ака било и во 1948 година. 

Лиценците, господине минситер, навистина се иснтрумент,  Министерството а не Комората за жал, да почне и да ги селектира фирмите.  Не сакам да зборувам за произволниот услов дке аако некој не се придржува на Законот, може да му се одземе лиценцата. 

Јас сметам дека сите овие измени на Законот, место да ги поправат постојните грешки, или големите дупки што ги има овој закон, едноставно претставува само форма за да се затскријат, би рекол, трансферо на градежното земјиште за кое зборуваа останатите дискутанти. 

Дури и нашите останати амандмани што ги дадовме пред носење на овој закон, денес се моделираат на еден поинаков начин. Барем да биле земени во изворна форма, како што ги даваме.

И понатаму во Законот фигурираат времените објекти.

Сите знаеме што значат тие, дека времените објекти се законска дивоградба и дека кога тогаш некој ќе треба да сноси одговорност за таа работа.

Во октомври месец кога зборувавме за фасадите, како и на кој начин треба тие да се решат во Република Македонија, не знам дали се сеќавате, голем дел од колегите објаснуваа дека во моментот тоа е најдоброто решение. Соседните држави, не сакам да ги спомнувам, погледајте што направија во период од една година токму за фасадите и како тие го решија тој случај, држави кои беа три копја зад нас. Меѓутоа, почитувани колеги не ме чуди тоа што министерот го фали овој Предлог закон, ме чуди леснотијата што дел од на спратениците сакаме да ги браниме измените коис е понудени во овој закон, како да никој не ја следи ова  седница или да мислиме дека никој не знае што пишува во законот или како тој се спроведува. Се разбира работата на опозицијата е да укаже на грешкит еи до колку е можно да укаже на одговорноста за тоа, меѓутоа и понатаму гледате, секој кој што дискутира прашува како е можно на два конкурси, на три или на еден, во јуни и јули, еден истакнат член на партијата на власт да добие 5 атрактивни локации во Скопје и да нема одговор на тоа. Ако е шпекулација, господине минситер повелете кажете дека тоа не е точно и готово работата е завршена.

До колку бидеме конструктивни, како што рековте, вие ќе го прифатите секој наш предлог, па еве јас јавно од оваа говорница, се надевам дека и останатите коелги од СДСМ ќе ме поддржат, сакам да дадам еден јавен амандман и да ми одговорите дали ќе го прифатите.

Ако пролонгирањето на почетокто на градба е нешто што се бара од страна на граѓаните на Република Македонија кои се заинтересирани да градат, јас предлагам амандман со кој можеме тој рок од 6 месеци да го пролонгираме на на две години туку на три, меѓутоа тоа да важи за сите оние кои градат на сопствено земјиште. Меѓутоа, сит еоние кои ќе градат на државно земјиште, кои на билокаков тендер го добиле тоа земјиште, градбата или да ја започнат во рок од 6 месеци или да им се одземе тоа земјиште. Ако се согласувате со еден такво амандман ние ќе бидеме задоволни и ќе направиме напори, констукривно со други амандмани да го подобриме овој Предлог закон за кој знам дека во одредени сегменти, со решенијата кои  ги содржи и вие не се согласувате. Значи со овој амандман, минситре, сакаме д аукажеме дека неспремните луѓе за градба нема потреба д аконкурираат и да купуваат државно земјиште. Економск акриза е, меѓутоа нека им дозволат на сите оние коис е пдоготвени да почнат со градба, тие да ги добијат овие атрактивни локации, особено кога се работи за државно земјиште. Инаку предлагам тогаш да го избришете членот 68 каде зборувате за рокови за градба. Зошто тогаш постојат рокови за тоа за колку време треба да се заврши градбата. Ако некој може да побара пролонгирање н апочетокто на градбата 2 години, 4 години ако се работи за 3 и 4-та категорија, или 6 години, едноставно кажано за 10 години 5 пати може да се смени урбанистичкио тплан во тој регион, без разлика каде се наоѓа тоа.

Жалам што нема време да можеме уште еднаш  да подискутираме за решенијата со кои навидум се дава слобода на локалните самоуправи или на градоначалниците, како што беа базните станици, како што беа спомениците, како што беа фасадите, како што беа дивоградбите. Меѓутоа господине министер, пак ќе повторам на нас како опозиција е да кажаме дека не само што не се согласуваме со предлог измените, до колку навистина реално и со основа се направени, тогаш прифатете го амандмнаот кој го дадовме, и еве јас ветувам дека ќе дадеме уште неколку за кои сигурен сум дека ќе ги поддржите.

Трајко Вељаноски: Благодарам и јас.

Реплика има министерот за транспорт и врски, повелете.

Миле Јанакиевски: Благодарам .

Обично господинот Ќуркчиев има конструктивни дискусии и сакаше и тука да биде конструктивен, и ќе ви одговорам на вашите две прашања.

Господинот Макрадули, како и најчесто не ја говори вистината односно го злоупотребува имунитетот за искажаното во Собранието.

(Реакција на Јани Макрадули од месо и на целата пратеничка група).

Трајко Вељаноски: Ве молам минситре имајте почит спрема  пратениците.
Миле Јанакиевски: Се извинувам.

 Ќе може господинот Макрадули тоа да го каже на прес конференција.

Во однос на другото прашање за поднесениот амандман ќе имаме расправа...

Ве молам господине Макрадули ако можам да завршам со мојата дискусија.

Трајко Вељаноски: Колеги, ве молам да не дофрламе од место, повелете министре.

Миле Јанакиевски: Ве молам претседателе, ако може да ...

Трајко Вељаноски: Министре, ве молам реплика  спрема пратеникот што збореја, а тие пратеници што не  им се допаѓа говорењето на министерот, можат слободно да ја напупштат сала 1, а да не дофрлаат од место. Значи, до  тие пратеници се однесува. Ве молам.

Миле Јанакиевски: Во однос на  дискусијата на господинот Ќуркчиев за поиднесените амандмани, јас го охрабрувам да поднесе што е можно поголем број на амандмани, и ако првично ми изгледа дека амандманот што го предлага е противуставен бидејки треба да имаат рамноправен третман и правните лица и физичките лица, но сепак секој амандман добро ќе го разгледаме и на Комисија ќе ги дискутираме сите. Благодарам.

Трајко Вељаноски: Благодарам.

Господинот Никола Ќуркчиев има контра реплика, повелете.

Никола Ќуркчиев: Благодарам претседателе.

Не гледам ништо противуставно господине министер, ако во законот можат да стојат времените објекти како дивоградби кои што се спротивно на Уставот, апсолутно сметам дека еден ваков амандман како што кажав бидејки истиот ќе биде во насока на остварување на целта, начелата и  основните решенија за кои што и вие на почетокот во овој закон сте напишале. Вие велите вака. Целта што ќе се постигне со донесување на законот за изменување и дополнување на Законот за градење е скратување на процедурата. Ако е целта  скратување на процедурата, каква цел имаме со пролонгирање на почетокот на градба. Да го направиме тоа само за сите граѓани на Република Македонија кои што градат на сопствено земиште, а не и за оние кои што добиле атрактивна локација на атрактивно земјиште. На тој начин ќе го поуспешиме и социоекономскиот развој во Република Македонија. Благодарам.

Трајко Вељаноски: Благодарам.

Госпоѓа Катерина Димеска има реплика, повелете.

Катерина Димеска: Благодарам претсеателе.

Сакам да му реплицирам на колегата Ќуркчиев кој и јас ценам дека е еден од конструктивните рпатеници со своите дискусии.

Почитуван колега морам дн апочетокто уште еднаш да потенцирам дке атрасферот на градежното земјиште не е регулиран во овој Предлог на закон и мислам дке ане е коректно да се дискутира  за трансфер на градежно земјиште кога во Предлог законот кој го иамме рпед нас тоа не е опфатено.

 Втора работа што исто така сакам да реплицирам е тоа што спомнавте дек аоколу 50 илајди градежници сигурно нема да имаат бенефит од овој закон. Јас не мислам так апочитуван коелга зстоа што, уште еднаш ќе го потенцирам членот 11 кој предвидува пролонгирање на рокот за отпочнување на постапката за градење од 6 на 2 години.
Зарем не мислите дека овие 50 илјади градежници ќе имаат бенефит од вака пролонгираниот рок за отпочнување на постапка. Мислам дека тука контрадикторна ви беше констатацијата.

Трета работа, сакам да заблагодарам на колегата кој што јавно призна дека во голем дел од нивните забелешки се внесени во предлог на законот и заради тоа ценам дека некоректно е така жестоко да се дискутира кога и сами признавте дека во голем дел од вашите забелешки кои што ги имавте во форма во форма на амандмани, сега веќе ги имаме во предлог на законот. Зборувам за донесувањето на Законот во 2009 година.

Четврта работа почитуван колега, околу конкурсите за локациите. Јас уште еднаш морам да констатирам и да кажам дека локациите имаат одредена процедура како се доделуваат. Не знам зошто некого толку го боли доделување на некоја локација или можеби е засегнат итн, меѓутоа не е предмет на анализа на овој закон, имаат тие друга постапка друг начин. Секој оној кој што избегал од постапката од законскиот рок од надлежностите кои што ги предвидува самиот закон се знае што следува. Секој кој што постапува кој што одлучува ќе биде санкциониран согласно законот. И тука целосно си ја презема обврската оној кој што ја спроведува постапката. Мислам беспредметни се такви дискусии. Јас уште еднаш потенцирам, ние сме политичари, ние сме претставници на политички партии, меѓутоа, за технички закони, кои што се во насока на интересите на граѓаните, закони кои што се во насока на подобрување на градбите, кои што се во насока на скратување на постапката за градба, на избегнување на административните постапки, мислам дека тука многу простор за политичка манипулација нема. Тоа е реално и вие исто така и јас, некои од колегите овде сме инженери и тоа го знаеме дека е така. Тука и да сакаме не можеме да правиме политика. Се знае што е предмет на законот, што третира законот, кои измени ги предвидува и тука не следат и од градежната фела и така натаму, оценуваат што дискутираме и дали сме во рамките на реалноста. Благодарам.

Трајко Вељаноски: Благодарам и јас.

Господинот Ќуркчиев Никола има контра реплика, повелете.

Никола Ќуркчиев: Благодарам.

Не знам дали ова беше почитувана колешке ваша желба да се јавите за реплика, или пак тоа беше некоја друга би рекол, иницијатива. Како и да е, ако го знаете законот, јас нема да зборувам за тоа дали сум јас техничко лице или вие, или некој друг пратеник. Секој пратеник апсолутно има право да зборува за било кој предлог закон, за кој што ние расправаме. Тоа е негово легитимно право. Не знам зошто толку се исчудувате. Што се однесува до било кои други закони, во однос на локациите, особено гледам дека се возбудувате. Нема потреба од таа работа. Има време, секој оној кој што си дроби тоа ќе си срка, така вели народот. Кој што си направил тоа ќе си одговара ако е така. Меѓутоа да не зборуваме за промени кои што треба да ги направиме веднаш после промена на власта. Зошто не го избришете член 68 од законот. Ги скратувате роковите за ...

Трајко Вељаноски: Добро, довршете се. 
Никола Ќуркчиев: Завршив. И така колешкава не е присутна овде ... Благодарам. 
Трајко Вељаноски: Благодарам и јас. 
Бидејќи е исцрпена листата на пријавени за збор, констатирам дека општата расправа по предлогот на законот е завршена.

Врз основа на извештаите на Комисијата за транспорт, врски и екологија како матично работно тело и Законодавно-правната комисија и расправата на седницата на Собранието, на Собранието му предлагам да го усвои следниот заклучок:

1. Предлогот на законот за изменување и дополнување на Законот за градење е прифатлив и може да се даде на натамошно односно на второ читање.

2. Овој заклучок заедно со стенографските белешки од седницата на Собранието да се достави до Комисија за транспорт, врски и екологија и Законодавно-правната комисија на Собранието на Република Македонија.

Предложениот заклучок го ставам на гласање.

Ве повикувам да гласаме. Благодарам.

Вкупно гласаа 56 пратеници, од нив за предложениот заклучок гласаа 48, воздржани нема, против гласаа 8 пратеници.
Молам службите да утврдат точен број на присутни пратеници, но меѓувреме влегоа голем број на пратеници.
Во моментот на гласањето немаше доволно пратеници.

Го повторуваме гласањето.

Предложениот заклучок го ставам на гласање.

Ве повикувам да гласаме. Благодарам.

Вкупно гласаа 65 пратеници, од нив за предложениот заклучок гласаа 57, воздржани нема, против гласаа 8 пратеници.

Констатирам дека Собранието го усвои предложениот заклучок.

Минуваме на точка 7 - Предлог на закон за изменување и дополнување на Законот за култура - второ читање.

Извештаите и дописот на Комисијата за култура како матично работно тело и на Законодавно-правната комисија на Собранието на Република Македонија, ви се доставени.

Ве известувам дека врз основа на точка 2 од Амандманот 10 на Уставот на Република Македонија и член 11 став 3 од Законот за Комитетот за односи меѓу заедниците, овој закон се донесува со мнозинство гласови од присутните пратеници при што мора да има мнозинство гласови од присутните пратеници кои припаѓаат на заедниците кои не се мнозинство во Република Македонија. 
Комисијата за култура како матично работно тело и Законодавно-правната комисија не поднесоа дополнет предлог на закон бидејќи на нивните седници не беа усвоени амандмани што е услов за изготвување на дополнет предлог на закон.

Со оглед на тоа што не е поднесен дополнет предлог на закон на кој може да се поднесуваат амандмани на седницата на Собранието, преминуваме на одлучување по предлогот на законот во целина.

Предлогот на законот во целина го ставам на гласање.

Ве повикувам да гласаме. Благодрам.

Вкупно гласаа 66 пратеници, од нив за предлогот на законот гласаа 65, воздржан 1, нема против.

Ги молам пратениците кои припаѓаат на заедниците и кои не се мнозинство во Република Македонија да се произнесат по предлогот на законот.

Ве повикувам да гласаме.

Вкупно гласаа 14 пратеници, од нив за предлогот на законот гласаа сите 18 пратеници, нема воздржани, нема против.

Констатирам дека Собранието го донесе Законот за изменување и дополнување на Законот за културата.

Минуваме на точка 8 - Предлог на закон за изменување и дополнување на Законот за библиотеките - второ читање.

Извештаите и дописот на Комисијата за култура како матично работно тело и на Законодавно-правната комисија на Собранието на Република Македонија, ви се доставени.

Ве известувам дека врз основа на точка 2 од Амандманот 10 на Уставот на Република Македонија и член 11 став 3 од Законот за Комитетот за односи меѓу заедниците, овој закон се донесува со мнозинство гласови од присутните пратеници при што мора да има мнозинство гласови од присутните пратеници кои припаѓаат на заедниците кои не се мнозинство во Република Македонија. 
Комисијата за култура како матично работно тело и Законодавно-правната комисија не поднесоа дополнет предлог на закон бидејќи на нивните седници не беа усвоени амандмани што е услов за изготвување на дополнет предлог на закон.

Со оглед на тоа што не е поднесен дополнет предлог на закон на кој може да се поднесуваат амандмани на седницата на Собранието, преминуваме на одлучување по предлогот на законот во целина.

Предлогот на законот во целина го ставам на гласање.

Ве повикувам да гласаме. Благодарам.

Вкупно гласаа 63 пратеници, сите 63 гласаа за, нема воздржани, нема против.

Ги молам пратениците кои припаѓаат на заедниците кои не се мнозинство во Република Македонија да се произнесат по предлогот на законот.

Ве повикувам да гласаме.

Вкупно гласаа 15 пратеници, сите 15 за, нема воздржани, нема против.

Констатирам дека Собранието го донесе Законот за изменување и дополнување на Законот за библиотеките.

Минуваме на точка 9 - Предлог на закон за изменување и дополнување на Законот за музеите - второ читање.

Извештаите и дописот на Комисијата за култура како матично работно тело и на Законодавно-правната комисија на Собранието на Република Македонија, ви се доставени.

Ве известувам дека врз основа на точка 2 од Амандманот 10 на Уставот на Република Македонија и член 11 став 3 од Законот за Комитетот за односи меѓу заедниците, овој закон се донесува со мнозинство гласови од присутните пратеници при што мора да има мнозинство гласови од присутните пратеници кои припаѓаат на заедниците кои не се мнозинство во Република Македонија. 
Комисијата за култура како матично работно тело и Законодавно-правната комисија не поднесоа дополнет предлог на закон бидејќи на нивните седници не беа усвоени амандмани што е услов за изготвување на дополнет предлог на закон.

Со оглед на тоа што не е поднесен дополнет предлог на закон на кој може да се поднесуваат амандмани на седницата на Собранието, преминуваме на одлучување по предлогот на законот во целина.

Предлогот на законот во целина го ставам на гласање.

Ве повикувам да гласаме. Благодрам.

Вкупно гласаа 66 пратеници, од нив за предлогот на законот гласаа 65, нема воздржани, 1 против пратеник.

Ги молам пратениците кои припаѓаат на заедниците кои не се мнозинство во Република Македонија да се произнесат по предлогот на законот.

Ве повикувам да гласаме.

Вкупно гласаа 15 пратеници, од нив за предлогот на законот гласаа сите 15, нема воздржани, нема против.

Констатирам дека Собранието го донесе Законот за изменување и дополнување на Законот за музеите.

Минуваме на точка 10 - Предлог на закон за изменување на Законот за употреба на македонскиот јазик - второ читање.

Извештаите и дописот на Комисијата за култура како матично работно тело и на Законодавно-правната комисија на Собранието на Република Македонија, ви се доставени.

Комисијата за култура како матично работно тело и Законодавно-правната комисија не поднесоа дополнет предлог на закон бидејќи на нивните седници не беа усвоени амандмани што е услов за изготвување на дополнет предлог на закон.

Со оглед на тоа што не е поднесен дополнет предлог на закон на кој може да се поднесуваат амандмани на седницата на Собранието, преминуваме на одлучување по предлогот на законот во целина.

Предлогот на законот во целина го ставам на гласање.

Ве повикувам да гласаме. Благодарам.

Вкупно гласаа 67 пратеници, од нив за предлогот на законот гласаа сите 67, нема воздржани, нема против.

Констатирам дека Собранието го донесе Законот за изменување на Законот за употреба на македонскиот јазик.

Минуваме на точка 11 - Дополнет предлог на закон за изменување и дополнување на Законот за вршење на земјоделска дејност - второ читање.

Дополнетиот предлог на Комисијата за земјоделство, шумарство и водостопанство како матично работно тело и на Законодавно-правната комисија ви е доставен.

Врз основа на член 156 став 1 од Деловникот на Собранието на второто читање на седницата на Собранието се води претрес само по членот 5, што е изменет со амандман на работните тела.

Отворам претрес по членот 5 на дополнетиот предлог.

Ги повикувам предлагачите и пратениците кои сакаат да говорат по членот 5 да се пријават за збор.

Бидејќи нема пријавено за збор, констатирам дека претресот по членот 5 е завршен.

Врз основа на член 156 став 2 од Деловникот на Собранието за седницата на Собранието не се поднесени амандмани на дополнетиот предлог на закон.

Поради тоа што Собранието не усвои ниеден амандман на дополнетиот предлог врз основа на член 162 од Деловникот на Собранието, преминуваме на гласање по предлогот на законот во целина.

Предлогот на законот во целина го ставам на гласање.

Ве повикувам да гласаме.

Вкупно гласаа 67 пратеници, од нив за предлогот на законот гласаа сите 67, нема воздржани, нема против.

Констатирам дека Собранието го донесе Законот за изменување и дополнување на Законот за вршење на земјоделска дејност.

Минуваме на точка 12 - Дополнет предлог на закон за изменување и дополнување на Законот за сточарство - второ читање.

Дополнетиот предлог на Комисијата за земјоделство, шумарство и водостопанство како матично работно тело и на Законодавно-правната комисија ви е доставен.

Врз основа на член 156 став 1 од Деловникот на Собранието на второто читање на седницата на Собранието се води претрес само по членот 3, што е изменет со амандман на работните тела.

Отворам претрес по членот 3 на дополнетиот предлог.

Ги повикувам предлагачите и пратениците кои сакаат да говорат по членот 3 да се пријават за збор. Благодарам.

Бидејќи нема пријавено за збор, констатирам дека претресот по членот 3 е завршен.

Врз основа на член 156 став 2 од Деловникот на Собранието за седницата на Собранието не се поднесени амандмани на дополнетиот предлог на закон.

Поради тоа што Собранието не усвои ниеден амандман на дополнетиот предлог врз основа на член 162 од Деловникот на Собранието, преминуваме на гласање по предлогот на законот во целина.

Предлогот на законот во целина го ставам на гласање.

Ве повикувам да гласаме.

Вкупно гласаа 67 пратеници, од нив за предлогот на законот гласаа сите 67, нема воздржани, нема против.

Констатирам дека Собранието го донесе Законот за изменување и дополнување на Законот за сточарството.
Минуваме на точка 13 - Дополнет предлог на закон за изменување и дополнување на Законот за пасиштата - второ читање.

Дополнетиот предлог на Комисијата за земјоделство, шумарство и водостопанство како матично работно тело и на Законодавно-правната комисија ви е доставен.

Врз основа на член 156 став 1 од Деловникот на Собранието на второто читање на седницата на Собранието се води претрес само по членот 5 што е изменет со амандман на работните тела.

Отворам претрес по членот 5 на дополнетиот предлог.

Ги повикувам предлагачите и пратениците кои сакаат да говорат по членот 5 да се пријават за збор. Благодарам.

Бидејќи нема пријавено за збор, констатирам дека претресот по членот  5 е завршен.

Врз основа на член 156 став 2 од Деловникот на Собранието за седницата на Собранието не се поднесени амандмани на дополнетиот предлог на закон.

Поради тоа што Собранието не усвои ниеден амандман на дополнетиот предлог врз основа на член 162 од Деловникот на Собранието, преминуваме на гласање по предлогот на законот во целина.

Предлогот на законот во целина го ставам на гласање.

Ве повикувам да гласаме. Благодарам.

Вкупно гласаа 67 пратеници, од нив за предлогот на законот гласаа сите 67, нема воздржани, нема против.

Констатирам дека Собранието го донесе Законот за изменување и дополнување на Законот за пасиштата.
Минуваме на 14 точка – Дополнет предлог на закон за изменување и дополнување на Законот за основно образование – второ читање
За жал министерот за образование не е тука. Молам од службите да проверат дали иим претставник од Владата.

Продолжуваме со работа поради тоа што имаме претставник од Владата.
Дополнетиот Предлог на Комисијата за образование наука и спорт  како матично работно тело и Законодавно-правната комисија ви е доставен.

Ве известувам дека  врз основа на точка 2 од Амандманот 10 од Уставот на Република Македонија и член 11 став 3 од Законот за Комитетот за односи меѓу заедниците, овој закон се донесува со мнозинство гласови од присутните пратеници, при што мора да има мнозинство гласови од присутните пратеници кои припаѓаат на заедниците кои не се мнозинство во Република Македонија. 

Врз основа на член 156 став 1 од Деловникот на Собранието на второто читање на седницата на Собранието се води претрес само по членовите 2, 3, 5 и 8 што се изменети со амандмани  на работните тела.

Отворам претрес по членовите 2, 3, 5 и 8 на дополнетиот предлог. 

Ги повикувам предлагачот и пратениците кои сакаат да говорат по членовите 2, 3, 5 и 8 да се пријават за збор. Благодарам.

Има збор госпоѓа Грковска Лошкова Славица, повелете.

Славица Грковска Лошкова: Почитуван претседателе, министре, колеги пратеници,

Станува збор за законски измени кои што како што кажавме и на Комисијата за образование, наука и спорт се предложени како параван на два обиди. Едниот е да се удоволи барањето на ДУИ за дневникот на паралелката да се води на јазикот  и писмото на кој се изведува наставата. Нешто поради што дестина пати беше одложувана Комисијата за образование, наука и спорт претседател на Комисијата Сафер Незири се бркаше со министерот и со членовите на ВМРО ДПМНЕ од Комисијата за кој попрво ќе ја напушти за да нема кворум и да не се расправа. И втората е воведување на нови казни за наставниците во основното и средното образование. Ќе зборувам и за двата закони заради тоа што и во двата закони се практички се измените. 

Во членот 2 се вели дека со наставните програми се определува задолжително користење на информатичко комуникациски технологии во училиштето за реализација на воспитно образовната работа. И за ваквата одредба се предвидува казна од 1000 евра за наставниот кадар. Во ситуација кога имаме сеуште неинсталирани секаде компјутери, во ситуација кога имаме компјутери кога се инсталирани, а не се во употреба бидејќи недостига софтвер, бидејќи сеуште едукацијата не е завршена заради тоа што нема алатки кои што можат на наставникот да му користат во наставата да ги употребува информатичко комуникациските технологии ние по секоја цена сакаме да ги принудиме и згора на се да ги казниме наставниците заради тоа што нема да ги употребуваат информатичко комуникациските технологии. Уште повеќе што се наложува и се воведува нова казна од дополнителни 1000 евра само до колку согласно Законот, членот 3 во Законот, наставникот не ја реализира наставата интерактивно што подразбира активно вклучување на учениците во процесот на воспитно образовна работа. Ова е нешто што воопшто до сега не се регулирало во Закон за основно и средно образование, туку напротив тоа е во ингеренција на Бирото за развој на образованието бидејќи методите на кои што се изведува наставата во основното и средното образование не се прашање на законска материја, туку прашање на иновации во светот, во Европа и кај нас  во кои треба да се применуваат најдобрите методи да се изведува наставата. 

Сакам да го поздравам тоа што министерот го прифати амандманот на СДСМ со тоа што се воведе да забрани телесно и  психичко малтретирање на наставник, стручен соработник и воспитувач и за тоа да се воведе казна бидејќи состојбата со наставниот кадар во училиштата е катастрофална. Наставниот кадар нема авторитет спрема учениците од една страна, а од друга страна некако прелесно целиот товар и сите обвинувања за квалитетот на наставата се префрлаат единствено на наставниот кадар и се промивира наставниот кадар како единствен виновник за квалитетот на образованието што не е точно. Имаме ситуации заради преголемата заштита на децата во која што на децата главен натпревар им е кој ќе го погоди со креда наставникот додека е завртен на табла и  пишува. Имаме ситуации кога ученик јавно му се заканува на наставникот дека до колку му пише единица ќе треба наставникот да оди кај директорот и ќе треба да одговара затоа што се дрзнал да му пише на ученикот единица. Има ситуации во кои што ученикот јавно пред сите ученици му се заканува на наставникот дека ако му пише единица ќе види кога ќе донесе тој и тој под име и презиме па тогаш наставникот ќе го моли ученикот да му прости затоа што му пишал единица која што меѓу другото ја заслужил. Има ситуации во кои што ученик заради тоа што не е задоволен од оценката со дневник го тепа наставникот на сред час и трагедијата да биде уште поголема наместо детото наставникот е тој што завршува кај директорот и кај психологот заради тоа што во новодници угледниот родител и функционер на ученикот се јавил во училиштето и реагирал заради лошата оценка на неговото дете и покрај тоа што детето не заслужува поголема оценка. За тоа одговорноста ја имаат родителите, за тоа одговорноста ја имаат старателите и заради тоа треба да ја сносат одговорноста поради таквото однесување на нивните деца во училиштето. Треба да создадеме критериуми и услови не само за квалитетно изведување на настава, туку и за објективно оценување и функционирање на целокупниот систем, а тоа со ваквото однесување и прелесно деградирање на улогата на наставникот сигурно нема да го направиме. Се случува во такви ситуации кога родителот ќе дојде во училиштетото пред ученикот и пред останатите ученици и надлежни во училиштето наместо да го укори своето дете да го укори наставникот и да бара одговорност од наставникот и од директорот на училиштето нешто што е незамисливо и крајно невистина.

За жал, таквото однесување до сега наидуваше на одобрување, бидејќи сакам да кажам дека тоа се обично родители кои што се добро ситуирани, кои што себеси се сметаат за познати или добростоечки бизнисмени, избрани и именувани функционери кои што сметаат дека својата функција може да ја користат како заштита за своите постапки и за оправдување на нечовечките постапки на своите деца. И тоа мора да биде санкционирано и за тоа навистина му заблагодарувам на министерот што имаше разбирање да го прифати. Меѓутоа, никако не можеме да се согласиме со континуираната тенденција на казни на грбот на наставниците по секоја цена без објективни критериуми  особено заради тоа што немате опиплив критериум врз основа на кој ќе оцените колку  и како се употребувани информатичките технологии во наставата, колку и како се реализира наставата интерактивно бидејќи тоа е нешто за кое што едноставно не може да има мерило. И заради тоа се отвара просторот ваквите казно кои што се промовираат во законите за основно и средно образование да бидат подотворена врата за партиски чистки на наставниците во основно и средно образование односно законско покритие за она што се случува во август минатата година пред почетокот на учебната година. Трагедијата  да биде уште поголема, на мое огромно раазочарување, моите колеги од ВМРО ДПМНЕ кои што се во образованието и на кои што ког ќе им заврши мандатот ќе се вратат во училиштето предложија во членот 8 да има глоба во износ од 1000 евра во денарска противредност за наставник ако не го оствари годишниот и неделниот број на часови за настава согласно наставниот план и програма. Секој што барем еднаш влегол да држи настава во основно и средно образование знае дека тоа секогаш е невозможно заради преголем број на празници, заради други објективни причини и ова ќе биде само уште една необјективна можност во Законот по секоја цена на наставник кој што меѓудругото не е подобен и партиски да му се изрекуваат казни во услови кога наставник има просечна плата од 250-300 евра што за него е неиздржливо. Значи наместо да одиме во функција на зголемување на кредибилитетот на наставниците и на зацврстување на нивниот авторитет, на зголемување на можностите за изведување на квалитетна настава, ние го зголемуваме притисокот врз наставниците со тоа што ќе бидат обременети наместо со тоа како поквалитетно да го изведат часот, да водат сметка и да се грижат како некој заради некои необјективни причини да не ги набеди и да бидат казнети со минимум 1000 евра казна, да не зборувам за останатите казни.

Светлана Јакимовска: Благодарам.

За реплика е пријавен господинот Грозданов Цветко, повелете.

Цветко Грозданов: Благодарам потпретседателке. 

Во излагањето на госпоѓата Грковска Лошкова се сретнавме со повеќе контрадикторности во нејзиното излагање и јас ќе се навратам на она што првично го укажате дека е за поздравување заштитата на професорите. Но госпоѓа Грковска тука должите едно извинување во однос на наставниот кадар кој што работи во сите државни и приватни институции ширум Република Македонија. Авторитетот на наставниците е исклучително голем. Има поединци, има случаеви каде што можеби има појава на такви девијатни појави од страна на ученикот спрема професорот, но во 99% од случаевите професорите претставуваат авторитет спрема учениците. И затоа сметам дека професорите заслужуваат многу повеќе внимание и заслужуваат многу повеќе вреднување како финансиски така и интелектуално. Би сакал да напомнам дека основно и средно образование претставуваат воспитно образовен процес, не е само образвен туку и востпитно образовен процес во кој што улогата на наставникот и професорот во основно и средно образование и те како е видливо. Зборуваме за квалитетна настава. Зборуваме за она што се нарекува квалитет во наставата и укажуваме зошто се изрекуваат одредени глоби за она што се нарекува интерактивна настава. Ако сакаме да го зголемиме процентот на изведувањето на квалитетна настава во образованието мораме поединечно на секој ученик да му посветиме повеќе внимание. Мораме учениците да внесеме во текот на наставниот час да земат активно учество во проекцијата на самиот час и да имаат можност со своите креации во однос на наставниот план и програма кои што се предвидено од Министерството за образование, наука и спорт да учествуваат и допридонесат со своето знаење и со своето умеење.

Но исто така би сакал да укажам дека професорите кои што се малу подминати години можеби тешко го прифаќаат она што е компјутеризација и она што е воведување на компјутерите во училиштата. Ниту еден професор, еве и до сега ниту од сега ќе биде казнет до колку целосно не може да го воведе сето тоа. Сепак како една превентивна мерка мора да постои во Законот како можност за одредено казнување на одредени професори кои што ќе имаат анимузитет, поточно не ќе сакаат да го прифатат тој начин на образување на самите ученици. 

Што се однесува до бројот на часовите госпоѓа Грковска ќе ви кажам дека и до сега професорите беа должни да го исполнат минимум зацртаниот број на часови во текот на една учебна година, поточно на една школска година и до колку немале можности се појавиле поголем број денови кои што се опфатени со празници може тоа и дополнително да го сторат и тоа го правеле и до сега иако не беше пропишано со закон. Сега само се става само во една законска рамка и се регулира. Благодарам.

Светлана Јакимовска: Благодарам.

Контра реплика госпоѓа Грковска Лошкова Славица, повелете.

Славица Грковска Лошкова: И покрај тоа што сум математичар ќе треба да му објасните како го извадивте овој процент од 99% авторитет. Бидејќи имам кратко време сакам само да ве прашам бидејќи вие секогаш жолчно по секоја цена ги браните сите предлози исто како што го браневте предлогот, конкурсот за изработка на учебници да трае еден месец. Исто како го браневте предлогот дека наставниците треба да бидат казнувани од 3000 до 5000 евра до колку не им укажат на учениците дека не треба да шкртаат во учебниците. Што ќе кажете сега што ќе треба да направат наставниците кога учебниците ги нема.  Треба да платат казна заради грешките што ги направил некој друг и заради тоа што учебниците ќе ги нема на први септември, учебниците за основно и средно? Дали ќе треба да плаќаат глоба од 3000 до 5000 евра заради грешките на некој друг? Или треба да имаме систем што ќе функционира квалитетно и континиуирано?

Светлана Јакимовска: Благодарам.

Реплика госпоѓа Цветковска Соња, повелете.

Соња Цветковска: Почитувана потпретседателке.
Почитувана колешке Грковска, јас од вас очекував конструктивна расправа во врска со предложениот закон за основно, а со тоа и со средното образование бидејќи се евидентно практично и ефективно во сообразност со европско реформско решение оттаму и членовите кои се пред нас во самиот Предлог закон, а кои ние како членови на Комисијата за образование и сеопфато ги разгледувавме претходно. Инаку она што се однесува за вашите неконструктивни забелешки говореше мојот почитуван колега Грозданов, не би се повторувала, но сепак во интерес на јавноста и на наставно образовниот кадар за кој се надевам дека сега не следат, ќе ве цитирам во оној дел каде што кажавте, наставен кадар нема авторитет спрема учениците. Самата оваа формулација говори сама по себе и вакво нешто не е во очекување на личност која и самата е  интегрирана во образовниот процес да произлезе вакво нешто. Инаку, се ставате во улога на заштитник на учениците. Ние знаеме дека наставничкиот кадар практично и се наоѓа во училиштата заради самите ученици. И ве молам почитувана колешке, наместо да одите на консултации кај колешката Тушева, да сослушате бидејќи вам ви реплицирам. Вие говорите денес за информатичка технологија, говорите за интерактивна настава, кои се најуспешен и ќе се повторам ефективен проект на ова Министерство, кога вие за претходно немавте ниту еден реформски акт, ниту еден проект во образование. Во најфундаменталниот дел од општественото живеење вие практично не сте за модернизирана настава, вие осудувате интерактивна настава каде учениците се всушност инветивни истражуваат и токму преку достапноста на информатичката технологија тие го водат часот на голем благодет и благосостојба на наставничкиот кадар и не ги заплашувајте наставниците со глоби и казни, бидејќи тоа досега не се случило и ако евентуално се случи тоа ќе биде секако онаму каде ќе биде утврдена грешка, а се надеваме дека потоа нема да дојде. Благодарам. 

Светлана Јакимовска: Благодарам. 

Контра реплика госпоѓа Лошкова Грковска Славица, повелете.

Славица Лошкова Грковска: Многу ми е тешко да одговорам, кога има реплика, само за да има реплика. 

Почитувана колешке, јас не ги заплашувам наставниците со глоби, тоа го правите вие со воведувањето на глоби во секоја измена на Законот за основно образование. Нема измена во Законот за основно образование за која што не сме дискутирале во Собранието, да нема глоба за наставник. Меѓутоа, не прифативте да дискутираме за глоба и за одговорност, кога предложивме дека треба да има одговорност директорот на Педагошката служба заради учебниците, дека треба концептот за учебниците да биде сосема поинаков, законот го донесовте без опозицијата, кога опозицијата беше надвор од Парламентот и без ниту еден дискутант во оваа собраниска сала. И благодарение на таквото ваше однесување, денеска го имаме тоа што го имаме, меѓу другото и во учебниците. Инаку, јас не знам дали сте ги следеле расправиите на Комисијата и на Парламентот, можеби ќе звучи нескромно, не мислам дека сум имала неконструктивни расправи за образованието. 

Светлана Јакимовска: За реплика е пријавен господинот Спасеновски Александар, повелете.

Александар Спасеновски: Почитувана потпретседателке, почитуван министер за образование, почитувани колеги пратеници.

Дозволете накратко да се осврнам во однос на делови од дискусијата на колешката Славица Грковска Лошкова особено во однос на суштината на измените  со кои што истапи пред нас Министерството за образование и наука. Само да појасниме дека суштината на измената е да се предвидат определени начини, како државата, така и институциите на системот, да излезат во пресрет, односно да овозможат целосно функционирање на процесот на информатизација на образованието преку евентуално санкционирање на наставниците, кои што нема да ги користат оние мултимедијални алатки во наставно образовниот процес во училиштата во Република Македонија. Мислам дека оваа измена самата по себе е исклучително значајна и во таа смисла од една страна не можам да ги разберам аргументите против од страна на колегите од опозицијата, особено во однос на овој дел, заради тоа што станува збор за обид на Владата на Република Македонија, институциите на системот, Собранието на Република Македонија, ние пратениците, со изгласувањето на законите да се обидеме да имплементираме еден концепт на модерно, современо, европско, македонско образование, преку користење на мултимедијални алатки во наставно образовниот процес. За да се спроведе тоа, потребни се одредени механизми, кои што ќе овозможат оние кои што го спроведуваат наставно образовниот процес, а тоа се наставниците и професорите во училиштата да најдеме начин како тоа да го прават, во услови кога тоа не би го правеле, заради едни или заради други причини, да се најде форма истите да бидат санкционирани. Тоа ниту значи дека кон некого ќе се примени невтемелен политички или друг вид на притисок, туку значи обврска на правната држава да реализира определена своја политика, особено заради тоа што во реализацијата на овој концепт се вложени исклучително големи средства. Набавувани се компјутери, набавувани се софтверски апликации, вршена е обука на наставници и на учители итн. Тоа самото по себе говори за определена инвестиција на Владата на Република Македонија, на институциите на системот, на државата сама по себе, во насока на осигурување на амбиент кој ќе овозможи квалитетно образование во Република Македонија. 

Оттаму, сосема е логично државата да се поставува заштитнички во однос на концептот, односно на проектот која што таа самата по себе го применила. Јас верувам дека сите ќе се согласиме дека Република Македонија треба да има уште подобро образование. Јас верувам дека сите ќе се согласиме дека во Република Македонија не 98%, туку 100% од децата кои што учат основно образование да запишат средно образование. Јас верувам дека ќе се согласите дека повеќе од 85% од средношколците, треба да запишат високо образование. Меѓутоа ова се бројки кои што сведочат за успешноста и за продуктивноста на одредена политика која што генерира квалитет во образовниот процес во Република Македонија. Оттаму, сметам дека ќе се осигура сите деца во основните училишта да имаат ваков концепт на образование, но од друга страна тоа делува мотивирачки на професорите, кои што на еден или на друг начин ќе бидат мотивирани да ги совладаат апликациите за кои што треба да се обучат. Благодарам. 

Светлана Јакимовска: Благодарам. 

Контра реплика госпоѓа Грковска Лошкова Славица, повелете.

Славица Грковска Лошкова: Господине Спасеновски, класична замена на тези направивте. Ние ниту еднаш не сме рекле дека сме против употребата на информатичко комуникациски технологии во наставата, меѓутоа сме рекле додека не се создадат услови за тоа инфраструктурни, тоа не е можно да се спроведе. И се покажа дека сме во право. Во еден добар дел во училиштата сеуште не се инсталирани, во другиот дел каде што се инсталирани нема софтвери обезбедени, кои што наставниците можат да ги користат во наставата. Инаку, ве прашувам, како ќе докажете дали некој наставник користел информатичко комуникациска технологија во текот на наставата, или интерактивна настава, или за тоа ќе биде должен да плати 1000 евра. 1000 евра за интерактивна, 1000 евра за неупотреба на компјутери, 2000 евра за само еден час. Тоа е исто како што направивте минатиот август, заради тоа што е некој припадник на политичка партија која што не е од власта мораше да си замине дома, наместо на настава и без никакви објективни критериуми од страна на директорите на училиштата. 

Светлана Јакимовска: Благодарам. 

Има збор госпоѓа Ташева Виолета, повелете.

Виолета Ташева: Благодарам. 

Почитуван министер, колеги пратеници, денеска на дневен ред го имаме за разгледување Дополнетиот предлог на закон за изменување и дополнување на Законот за основно образование во кој се воведени неколку измени со кои очекувам како крајна цел да имаме подигнување на квалитетот на образованието во основните училишта, а со тоа и квалитетно образование кое ќе го добијат учениците и со кое ќе продолжат понатаму да се развиваат и да го доградуваат своето знаење во средно училиште, односно понатаму во нивната академска наобразба, високо образование, односно на факултетите. 

Што се измените во овој Дополнет предлог на закон за основно образование. Тие се во неколку сегменти и се клучни и даваат за можност една законска рамка со која начините на работа со учениците, тоа се оние наставни методи кои се современи и кои дале како добар пример добри резултати во реализацијата на наставата и добивање на квалитетно образование и примена на современи наставни средства кои се неминовни доколку се сака да се следи еден добар тренд на развој на образовна технологија која е пример во развиените земји и кој дава за право со сигурност да тврдиме дека ќе добиеме позитивни резултати и со тоа ќе добиеме едно повисоко ниво на квалитет во основното образование, како базично образование кое добро е да го имаат квалитетно учениците, за да можат во натамошниот нивен живот полесно, поедноставно да се справуваат со предизвиците  и со развојот на нивниот едукативен процес. Кои се конкретно измените кои ни се нудат во овој Дополнет предлог. Прво е интегрираната база на податоци, која се дава за можност Министерството за образование да ја изготвува, да ја направи, а со тоа добиваме можност со една база на податоци да располага не само Министерството, туку и локалната заедница и самото училиште во креирањето на добри политики за развој, посебно на секое училиште, локално, на секоја општина, регионално и се разбира, на ниво на цела држава. 

Оваа интегрирана база на податоци ќе дадат увид во однос и на квалитетот на образованието кое е усвоен од страна на учениците преку нивните оценки, нивниот успех, се разбира дека тука е и мотивираноста за посета на наставата, индицирано преку отсуствата на учениците, наставниот кадар, значи, капацитетот на кадарот со кој располагаме како држава, со можност да се индицираат добрите и слабите страни и начини за развој и усовршување на наставниот кадар. Понатаму, наставните планови кои се клучни за развој на едно образование, бидејќи во нив се содржани сите цели, сите задачи, сите функции на една настава, се содржани основни елементи за да може да се планира еден наставен процес, по даден наставен предмет. Тие се многу важни, доколку се има за нив една база на податоци за да може секогаш да одат во насока на развој. Се разбира дека и годишните програми за работа на училиштата се мошне битни, бидејќи во нив конкретно се имплементираат сите политики кои се водат во однос на развој и воведување на квалитетно образование во државата. Се разбира дека и материјално техничките услови е добро да ги имаме во една интегрирана база на податоци, бидејќи таа дава за право да можеме да проценуваме какви се треба мерки да се преземат за да се подобрат тие. Бидејќи е основно правило ако имаш современа настава а тоа подразбира современи услови современи наставни сретства наставен кадар кој има познавање од современите методи за работа дека можеме да очекуваме врвни резултати во образовниот процес. Ова интегрирана база на податоци е мошне важна и е добро што во Законот за образование за прв пат се воведува. Тоа е за поздравување. 

Втората работа, која ценам дека е исклучително важна е задолжителното користење на информатичко комуникациската опрема. Тоа е важно, бидејќи оваа информатичка опрема во светот е позната како современа опрема, која се користи во сите сегменти на општественото живеење, а се разбира дека доколку се употреби како современа наставна опрема дека може да придонесе или да даде исклучително високи резултати во образованието. Една Шведска ако се има како податок дека на секој трет ученик има посебен компјутер кој се користи во едукативни цели, тогаш ние сме на добар пат и нашите политики се мошне солидни, бидејќи нашата интенција е секое дете да добие пред себе во текот на наставата можност за користење на ваква опрема, на компјутерска опрема, што значи дека квалитетот на наставата може да очекуваме и со проектот компјутер за секое дете, но и со воведување на една ваква мерка на задолжителност на користење на вакава информатичка опрема, дека може само да добиеме како импликација позитивен тренд, позитивен раст на квалитетно образование. 

Што се однесува до наредната измена, третата измена која е клучна за мене, тоа е интерактивната настава. Тоа не е нова наставна метода, тоа е постара, но доколку компаративно се разгледуваат различните наставни методи кои се користат во наставата, овој вид на настава покажал најдобри резултати. Зошто? Бидејќи ученикот го става во активна позиција во текот на 45-те минути работа на час. Имаме еден основен проблем во образованието, задолжителното основното и средното, а тоа е мотивираноста на учениците да бидат активно вклучени во текот на наставата на наставниот час и да придонесуваат со својата работа поедноставно, полесно и поприфатливо совладување на новите наставни содржини. Начинот на интеракција покажал дека секој наставник кој употребува ваков метод на работа дека неговите резултати се исклучително високи, а мотивираноста на учениците за посета на наставните часови е исклучително голема, што значи дека со овој вид или метод на работа добиваме двоен ефект. 

Прво, немаме голем број на изостаноци, или популарно кажано, бегање од наставните часови и второ, квалитетот на знаењето што се усвојува со овој метод на работа е траен и за ученикот делува мотивирачки, а тоа е во суштина и целта. Ученикот да сака да учи, не да му се наметне учењето како обврска, туку да се создаде кај него трајна желба на совладување на нови наставни содржини. 

Затоа ценам дека овој тип на промени што се нуди во Законот за основно образование е исклучително важно, бидејќи само индицира квалитетно образование. 

Она што е промена, исто така, и за мене мошне битна, тоа е промената во Законот за основно образование во делот на казнените и прекршочните одредби. Меѓутоа, имаше една дилема од една наша колешка која зборуваше  и даде едно свое видување дека сега се воведуваат овие прекршочни и казниви одредби. Значи, добро е во интерес на коректно информирање на јавноста да се каже дека дури од 1995 година, кога е донесен Законот за основно и средно образование, еве јас ги имам тие постари закони и таму постои посебна глава во Законот за основно образование и во Законот за средно образование, каде што има казнени и прекршочни одредби, во кои се кажува дека непочитувањето на законот повлекува соодветна казна. Така да, казнената политика не е нешто ново што сега се воведува, но тоа е нешто што одсекогаш постои и во секоја друга област, која се уредува со закон. Доколку не се почитува законот постои одредена глава во која се кажува дека има казнени одредби кои ги сноси лицето кое не го почитува законот. Така да во делот на прекршочните и казнените политики, онаа измена што сега ја имаме, значи категоризација на истите соодветно сторениот прекршок. Благодарам. 

Светлана Јакимовска: Благодарам. 

Има збор госпоѓица Тушева Маринела, повелете.

Маринела Тушева: Благодарам. 

Почитувана потпретседателке, почитувани колеги пратеници, почитуван министер.

На една недела сме пред почетокот на учебната година и доколку фрлиме само бегол поглед кон состојбите на образованието, човек за жал, ќе доживее длабоко разочарување. Едно од состојбите во образованието од спремноста за почетокот на учебната година и второ, од тоа како одговорните институции и како луѓето што ги раководат тие институции се однесуваат. 
За жал, можеме да кажеме дека ни се случуваат скандалозни настани на една недела пред почетокот на учебната година, настани кои што потсетуваат премногу на ланските од што може да извлечеме заклучок дека Министерството не ја научи лекцијта од проблемите кои што ги имаше минатата година и дозволи овој пат со уште поголем интензитет да се повторат овие проблеми.

За ова ќе зборувам малку на крај, сега би сакала да се осврнам малку повеќе на конкретните измени кои што ги имаме со измените на Законот за основно образование, кои што за жал, уште еднаш потврдуваат дека на Владата на ВМРО-ДПМНЕ  и на Министерство за образование важно им е образованието, меѓутоа сепак најважни се парите ако може преку казни да се извлече максимум од граѓаните, во овој случај од наставниците.

Во изминатиот период имавме помпезна најава на проектот компјутер за секое дете. Генерално таа е добра идеа, меѓутоа ако бидеме објективни и мораме да бидеме објективни и да кажеме дека имаше многу лоша или катастрофално лоша реализација на овој проект. За жал, со сите овие недоволно сериозни реализации на можеби и добри проекти, македоснкото образование се наоѓа во една ситуација на, во една состојба на магичен круг на безизлесност и пропаст. Факт е дека проектот компјутер за секое дете доживува тотален колапс, факт е дека со денешните измени со кои што наставниците ќе бидат казнети со  илјада евра до колку не користат информатичко комуникациска опрема во  воспитно образовниот процес се само уште еден механизам на репресија и присила кои што одамна  го практикувате кон сите граѓани. За жал како што впрочем треба да биде во секоја сериозна држава, во нашата држава Владата секојдневно особено деновиве интензивно покажува дека нема стратегија за развој на македонското образование. 

Да проговориме уште и за тоа дека состојбата во македонските  училишта е запрепастувачки, имаме катастрофални инфраструктурни проблеми на најниско можно ниво кои што за жал  воопшто не се предмет на интересирање и воопшто не се предмет на вложување на напор за да се решат тие проблеми.

Понатаму се поставува и прашањето на одговорност. Кој треба да ја плати казната за неспроведување на овој проект. Дали се тоа само наставниците, дали се тоа директорите, дали се тоа учениците, дали е тоа министерот за образование. Реков Министерство за образование до сега даде неколку добри идеи со катастрофално лоши имплементации. Значи во услови кога нема елементарни услови за нормална настава, ние имаме вишок на компјутери според изјавата на   министерот Иво Ивановски, што на крајот на краевите покажува дека компјутерите биле набавени од други побуди, можеби, не можеби сигурно се зема проценти од тендер и т.н. 

Исто така многу пати до сега го поставувавме и прашањето за обука на наставниот кадар за вложување на  надградба за човечките ресурси. За жал, сеуште има некаде околу една четвртина од наставниците кои што се неподготвени за  комплетно да ја реализираат наставата со помош на компјутерите, и со тоа што овој проект е прекинат и со тоа што веќе се воведуваат казни за нецелосно употребување на компјутерите во наставата, всушност наставниците се воведуваат во една спирала на казнување и на притисоци за нивната работа. Исто така се поставува и прашањето за повозрасните наставници кои што често знаат да бидат побавни во совладувањето на технолошките иновации. Значи, не станува збор за тоа дека постои отпор кон примената на компјутерите во настава, меѓутоа сепак треба да се дозаврши обуката на сите наставници.

Понатаму, исто така се поставува и прашањето на руралните средини во кои што нема услови за, некаде нема соодветна електрична инсталација, на прво читање министерот исто и заменик министерот не информираше дека тие нема да бидат  казнети, дека ќе им се прогледува низ прсти  на овие наставници. Меѓутоа каков е тој закон ако прогледувате низ прсти. Значи воопшто не постои одредба со која што ќе се гарантира дека во оние средини во кои што нема услови за постојано користење, нема електрична инсталација, дека нема да се казнуваат тие наставници. Меѓутоа ова е уште еден типичен пример на лицемерие и на неодговорност и со единствена желба да се  прибираат средства во Буџетот.

Понатаму, се предвидува измена и во делот на интерактивната  настава која што за нас е исклучително прифалива опција. Меѓутоа во овој дел се поставуваат уште неколку други прашања бидејки и овде се наметнуваат високи казни, а тоа е на кој начин ќе се тестира и ќе се мери дали е  доволен степенот на интерактивност во наставата. Или и ова ќе биде уште еден механизам за казнување на наставниците, или и ова ќе биде уште една декларативна и празна флоскула за унапредување на состојбите во образованието. Факт е дека не се предвидени критеријуми по кои што ќе се мери колку адекватно се имплементира, колку е мерливо да се види колку е користена интерактивна настава, а колку не е, или и ова ќе биде уште една можност за реваншизам и за политички притисоци.  

Во овој дополнет Предлог  текст го имаме и амандманот со кој што се забранува психичка и физичка тортура над наставниците од страна на учениците и родителите, што овде треба да се истакне дека Министерство за образование имаше слух, ова не е за барањата на СДСМ, ова е наш амандман на Социјал демократскиот сојуз, меѓутоа тоа беа барања на наставниците, бидејки говореше колешката Грковска често пати сме сведоци под какви закани и со какви притисоци се соочуваат наставниците, а притоа не беа заштитени.

Понатаму, да се навратам и на актуелните случувања со учебниците во  државата, бидејки сепак тоа е многу важен дел и многу важен сегмент кој што е потребен за отпочнување на  учебната година. Слушаме контрадиктори изјави за тоа што ќе се случува, кои ни се проблемите, се поставува прашањето кога ќе започне  учебната  година, бидејки веќе имаме денес изјави од група на родители дека ќе ја бојкотираат наставата на 1 септември, бидејки суште немаат учебници  учениците, односно ќе ги користат оние учебници кои што треба да бидат  условно речено повлечени и подложени на супер ревизија, а дали  во меѓувреме учениците ќе учат од лоши учебници. Родителите тоа не го прифаќаат. 

Понатаму, се поставува прашањето за постапките за правење на учебници во државата, за компетентноста на афторите, за компетентноста на рецензентите и на крајот на краевите се псотавува и прашањето и за одговорноста на раководните лица во Министерство за образование. Благодарам.

Светлана Јакимовска: Благодарам.
За реплика е пријавен министерот за образование и наука.

Повелете министре.

Никола Тодоров: Благодарам.

Почитувана потпретседателке, почитувани пратеници,

Што ќе се случи почитувана пратеничке  доколку снема струја во училиштето. Дали и тоа треба да  биде наведено во законот како услов во кој што нема да се  предвиди казнување на наставниците. Нема казна ако нема вина. Не може да биде  казнет ниту еден наставник до колку не се исполнети техничките претпсотавки за користење на компјутерите. И тоа не е само во Македонија, и тоа не е само во Министерство за  образование. Тоа е во  сите држави. Онаму каде што нема техничка исполнетост на условите, јас тоа го објаснив и на Комисијата, нема, нема да има казна и нема потреба  тоа да биде пишано во законот затоа што има и многу други ситуации кога нема да може да се користат компјутерите. Напоменав една, снема струја во училиштето, или незнам настана некоја друга  непогода. Во тој случај компјутерите нема да бидат користени и нормално дека  ке се екскулпираат од вина оние кои што биле должни  компјутерите да ги користат.

Во делот на  се она останато што споменавте за образованието, чувствувам за потребно пред јавноста во Република Македонија и пред вас  пратениците да ја објаснам целата настаната ситуација.

Сите сме сведоци на она што настана како проблем со  учебникот по општество за петто одделение. Тоа е проблем кој што ја разбранува јавноста и велам со право ја разбранува, затоа што излегоа на површина доста  неправилности кои што би се провлкле во образовниот систем. Она што беше спомената во учебникот за Нора Шакири, Тони Михајловски и т.н. излезе дека и најмала грешка во конкретниот случај, тоа  беше уште попоразително за мене се согласувам, затоа што во целата таа работа констатиравме дека покрај тоа што во системот се предвидени повеќе филтри на контрола, сепак системот сериозно зависи од субјективен фактор.

Сакам да повторам и да ја образложам целата процедура за правењето не само на овој учебник, туку и за сите останати кој што е пропишано согласно Законот за учебниците за основно и средно образование.

Согласно Законот е предвидено на конкурс се пријавуваат автори  на анонимни и доставуваат ракописи се извинувам, немам доволно време да ја објаснам целата работа.

Врз основа на тие ракописи се предвидуваат рецензенти, кои што треба да извршат рецензија на ракописите. Во овој случај во случајот за  општество, прецезент, претседателот на рецезентска комисија е професор на факултет по социјалогија, која што е најповикана да изврши рецезија на ваков тип на учебник.

Во целата оваа ситуација, ние не можеме да се  потпреме на знаењата и вештините на никој друг, освен на рецензентите. Тие се главниот филтер кој што треба да дозволат или да не дозволат печатење на определен учебник. Се извинувам не сакам да го злоупотребам правото на говорницата, затоа ќе морам веројатно да се јавам уште  еднаш за да дообјаснам.

Светлана Јакимовска: Благодарам.
Контра реплика има госпоѓица Тушева Маринела, повелете.

Маринела Тушева: Благодарам.

Очигледно е дека се наоѓате во многу тешка состојба. Очигледно е дека образованието е во исклучително тешка ситуација, меѓутоа, факт е дека не сте ја научиле лекцијата од минатата година. Минатата година имаше ученици и во основно и во средно училиште, кои што до крајот на учебната година не добија учебници. Сега на 7 дена пред почетокот на учебната година ни се повторува сличен проблем со уште поголема тежина и со уште покатастрофални последици по воспитно образовниот процес. 

Во делот на казната за некористење на компјутер во текот на наставата, бројот на училишта,  процентот на овие училишта кои што не ги исполнуваат техничките услови е огромен. Ова треба да стои, по Законот да го ставите дека нема да бидат казнувани тие, или пак воопшто оваа казна и да не стои во законот за наставниците.

Светлана Јакимовска: Благодарам.
За реплика е пријавена госпоѓа Јаневска Наташа, повелете.

Наташа Јаневска: Благодарам потпретседателке.

Почитувана колешке, само сакам да ви напоменам дека денеска зборуваме за дополнет Предлог на закон за изменување и дополнување на Законот за основно образование и само да ве потсетам дека целта на законот беше квалитетно образование, квалитетен образовен процес и модернизација на образовниот процес, токму сега, кога имаме можност да се користат информатичката опрема и технологија и сите оние методи и активности во наставниот процес.

Сакам да ви кажам дека секој директор се гордее ако во неговото училиште има квалитетни наставници, а верувајте дека секој квалитетен наставник нема да дозволи да биде казнет, туку ќе ја искористи можноста, да го искористи сето она што е на располагање, сета онаа опрема информатичка и друга во самото училиште, се со цел да се  подобри квалитетот на образованието во самото одделение каде што предава. 

Казните кои што се зацртани тука во законот се од една единствена цел, превенција на оние наставници, кои што не сакаат да ги искористат овие можности кои им се нудат. Верувајте дека има и такви. Сите оние наставници кои што навистина квалитетно работат, тоа може да се види од дневна подготовка, од почести увиди на час, од самата активност на учениците и од нивното задоволство да учествуваат на самиот предмет кој што го предава наставникот. А оние наставници, покрај сите обуки кои што ги имаат направено, сепак ќе останат исти и нема да ги применуваат или да ги искористат сите оние технички помагала кои што им се на располагање.

И уште една работа. Затоа ние во претходниот Закон со изменит еи дополнувањата кои што ги имавме во оснвоното образование предвидовме и награди за сите оние наставници кои што се квалитетни со цел да ги стимулираме и понатаму да ја извршуваат квалитено својата работа. Благодарам .

Светлана Јакимовска: Благодарам.
Контра реплика госпоѓица Тушева Маринела, повелете.

Маринела Тушева: Благодарам.

Дека вие се залагате за квалитетно образование јас ви верувам, можеби тоа е ваша лична заложба. Меѓутоа, дека ВМРО-ДПМНЕ и Владата се залагаат и сакаат да направат квалитетно образование, по сето она , по сите чекори што ги преземате, ние не ви веруваме, граѓаните повеќе не ви веруваат. Очигледно е дека вие само барате квалитетен извор на пари. Само казни наметнување секојдневно со секој нов закон на граѓаните, во овој случај на наставниците. Рековте наставникот ќе направи се да ја избегне казната. Тоа е точно. Апсолутно ниту еден наставник не сака  неговите плати да отидат во вода. Меѓутоа, што станува со мобингот кој што го трпат, со тенденциозни казнувања, со притисоци за кои  сме сведоци дека ги има.

Понатаму, рековте дека дури дел од наставниците кои што биле на обука не сакале да ја користат. А што станува со наставниците кои што воопшто не биле на обука. Го прекинавте тој проект. Благодарам.

Светлана Јакимовска: Благодарам.
За реплика е пријавен господинот Грозданов Цветко, повелете.

Цветко Грозданов: Благодарам потпретседателке.

Ако некоја Влада вложува во образованието, тоа е оваа Влада, Владата на ВМРО-ДПМНЕ, Владата на Република Македонија и премиерот Никола Груевски. Одвојувањето од ставката од Буџетот, кога беше СДСМ беше 2,7%, за разлика од сега кога и во најголемата криза одвојувањето е над 5%. 

Она што би сакал да го кажам како реплика е дека  инфраструктурата која што ја наследивме од СДСМ беа застарени училишта, немање на клупи, распаѓање на училиштата. Сето ова се санира и во оваа година 200 училишта ќе бидат реновирани. Дел со донација од Холандската Влада, дел со кредит од Светската банка.

Што се однесува на проектот компјутер за секое дете, госпоѓице Тушева, ќе ви напомнам дека проектот, заклучно со август овој месец е во целост реализиран 80%. До крајот на септември оваа година ќе биде реализиран 99%. Зошто зборувам во проценти? Ќе напомнам само дека во моментот се очекува подобрување на инсталациската структура во 32 училишта во Република Македонија, што не е случај до сега. Значи, сите други училишта имаат обновено инсталации за да можат активно да работат. Овие не се чекања од Владата. Овде Владата чека на ЕВН кој што треба да ги преземе овие чекори и да ги изврши овие подобрувања во она што се нарекува енергетски сектор.

Околу грешките во учебниците кои што ги спомнувате госпоѓице Тушева, сте релативно млади за да знаете, но ќе ви напомнам да го земете учебникот од 2003 година по историја и да ги прочитате грешките околу државните универзитети во Република Македонија, бројноста, имињата и презимињата и ќе видите кога се правеле грешки. Не велам дека не се прават грешки сега, но во образованието сум повеќе од 13 години, грешки се правеле и се прават и сега и ќе се прават и во иднина, но не да бидат крупни и да бидат значајни.

Би сакал да укажам на тоа дека станува збор за пари, но, најголемиот грев е кога просветните работници ќе ги омаловажите и кога ќе ви штрајкуваат и кога еден премиер ќе ги повика на разговор и ќе ги избрка од својот кабинет, казнувајќи ги со 60 денари декомпресија на платата, или вкупно некаде околу 1200 денари, поточно некаде околу 1000 денари, кои што ќе можат да ги земат во текот на годината, што не станува збор, затоа што ВМРО-ДПМНЕ во два наврати ги зголеми примањата на просветните работници од 10% и сега во дадениот момент, просветните работници имаат најдобри примања од било кога. Благодарам.

Светлана Јакимовска: Контра реплика госпоѓица Тушева Маринела, повелете.

Маринела Тушева: Благодарам.

Она што го наследивме се руинирани училишта, санитарни чворови кои се извори на зараза. Оваа реченица може да биде реченица на министер или пратеник во следната влада која што нема да биде на ВМРО-ДПМНЕ. Меѓутоа не може да биде ваша реченица бидејќи вие сте 4 години на власт. Вие не наследувате ништо. Вие 4 години имавте можност да ги решите сите проблеми. Апсолутна власт. Централна, локална. Сите полуги на власта се во вашите раце. За жал не направивте ништо. За жал Проектот Компјутер за секое дете, имаше најава дека ќе чини 12 милиони евра, според изјавата на министерот Иво Ивановски чини 50 милиони евра. Ова е уште еден показател дека овде има голем број на криминално коруптивни елементи и ништо друго. Благодарам. 
Светлана Јакимовска: Благодарам.

За реплика е пријавена госпоѓа Цветковска Соња, повелете.

Соња Цветковска: Благодарам почитувана потпретседателке, почитуван министер.

Почитувана колешке Маринела неблагодарно е вие како претставник на Социјалдемократскиот сојуз како пратеник од левата страна да зборувате и да говорите за воспитно образовниот процес во Република Македонија. Вие почитувана колешке и вашите поранешни министри за образование очигледно и поранешни влади до 2006 не вложивте ниту денар во образованието, што значи дека практично таа инфраструктура што се споменува постојано контурите и трасирањето го прави оваа Влада. Се отпочна од нула. Да ве потсетам, бесплатен превоз за учениците, бесплатни учебници, компјутеризација, наставничкиот кадар исто така доби вокациски тренинг по компјутери и плус добија лаптопови. Ви смета постоја што се фрлаат лопати и се удираата темели. Па нели не се гради. Се удираат темелите и се фрлаат лопати, со градење на спортски сали, училишта и многу други објекти кои ги гледаме во нашето опкружување. Вие немате кредибилитет да зборувате за ова, затоа што секое семејство денес, точно како што велите, деновиве сме непосредно пред 1 септември. Да, но домашниот буџет на секое семејство, денес ќе биде, така да речеме спасено од купување на учебници за едно или повеќе деца. Тоа го работи Владата на Република Македонија, тоа го работи Министерството за образование. Она што се однесува за учебниците, за авторството и рецензентите, алармиравте од една грешка, како што спомна и самиот министер од рецензурата, вие почитувана колешке, немавте ниту огласи, ниту избирање на рецензенти, туку паушално ги избиравте по училиштата. Ова го говорам, бидејќи сум била во образование повеќе од една деценија отприлика ги избиравте рецензентите и авторите, со катастрофални грешки, не по предметот јас што сум го предавала, историја, туку и сите други учебници беа катастрофални. Образованието денес доби најмногу и сеуште добива. И понатаму неуморно енергијата на оваа Влада ќе биде насочена токму во воспитно образовниот процес и благодетите ги чувствува македонскиот граѓанин. Благодарам. 
Светлана Јакимовска: Контра реплика госпоѓица Тушева Маринела, повелете.

Маринела Тушева: Благодарам.

За тоа кој што и колку направил за инфраструктурата и за македонското образование во изминативе 10 години, зборуваат фактите. Зборува реалноста. Во изминативе 12 години, вие сте осум години на власт. Имавте можност да направите многу. За жал, вие не само што не направивте ништо, вие го уривате и го разградувате и она што веќе било направено. Со третманот кој што оваа Влада му го дава на образованието септември станува траума и за македонските учебници и за нивните родители и за наставниците. Да не зборуваме општо дека доаѓа зима и колку се и прехрамбени производи и се друго е поскапено. Во делот на секојдневно фрлање на лопати и сечење на панделки, тоа е точно, насекаде сме опкружени со тие настани, меѓутоа, ниту еден објект не е изграден по ставањето на темелите и по фрлање на лопати. Благодарам. 
Светлана Јакимовска: Има збор госпоѓица Топузова Каревска Роза, повелете.

Топузова Каревска Роза: Благодарам почитувана потпретседателке, почитуван министер, колеги пратеници,

Кога во овој момент би имало наградно прашање за милион долари, во кој ресор има поголемо безредие, неорганизираност и хаос, не би можела да го дадам, дали е тоа ресорот здравство или образование. Не дека во другите им цветаат рози, меѓутоа, овие секако дека се едни од најлошите.

Почитуван министер требаше да се замислите за ова навистина. Точно е за волја на вистината дека се одделуваат доста пари во образованието и тоа кога се говорело за Буџетот, сум го поздравила. Меѓутоа, едно е да се одделат почитувани колеги пари, а друго е како тие и каде се трошат, да се добие одговор. За жал, парламентарното мнозинство не сака пратениците да дебатираат каде се трошат парите на граѓаните, не само оние што се одделуваат од Буџетот за образование, туку воопшто сите пари кои што се одделуваат од Буџетот.

Сега почитуван министер, зошто велам дека има хаос во вашиот ресор. Овие денови сме сведоци дека вие го окупиравте медиумскиот простор и нормално би било тоа да се говори за образование пред почетокот на учебната година, но да се говори за подготвеност и тоа дека нашите деца ќе ја почнат учебната година достоинствено. За жал, ништо од тоа.

За Проектот Бесплатни учебници, говоревме доволно, почнувајќи од тоа колку ги имаше, односно колку ги немаше тие бесплатни учебници, па се до притисокот кој што се вршеше врз учениците да не дај Боже подвиткаат една страница или го потполнат она што треба да го потполнат во учебниците. Меѓутоа, почитуван министер да се вратиме на законот. Велите во членот 2 со наставните програми се определува задолжително користење на информатичко комуникациски технологии. Вие почитуван министер, како да не сте биле во нашите училишта, или пак најверојатно, ве носат само во некои определени училишта, па имате сосема поинаква претстава, за разлика од нас пратениците кои сме влегле во училишта, каде што навистина, човек има чувство дека се наоѓа во 19 век или на почетокот на 20 век и вие говорите за комуникациски технологии. Па немаат клупи и столчиња на што да седнат учениците, а не да ги стават компјутерите. Во каква ситуација се и тие компјутери и колку тие се употребуваат и за што се употребуваат, тоа е посебна приказна. Таа е тема која што ви препорачувам под итно во Министерството да ја разгледате. Не беше целта само да се потрошат најавените 12 милиони евра, а на крајот да се потрошат 50 милиони евра за компјутери. Целта е тие компјутери да беа во употреба, или најголем број од нив да бидат во употреба. Значи, не е важно колку се користи, туку и како се користи тоа. Многу е лесно да се одреди глоба од 1000 евра за наставникот, меѓутоа, пред тоа треба да бидат исполнети одредени предуслови.

Почитуван министер, каква и колкава глоба и кој треба да ја плати глобата за она што ни се случува овие денови. Учебници со суштински грешки, технички грешки, учебници, од кои што фактички, не можат да учат учениците. И сега, на два дена пред почетокот на учебната година се одредуваат рецензии, се одредуваат комисии, кои што ќе ги рецензираат овие учебници. Доцна е почитуван министер. Тоа требаше да се направи на време и сега веќе учениците да ги добијат учебниците без грешки. Јас навистина не знам како ќе може да добијат овие ученици добри учебници, од кои што ќе можат да стекнат вистински знаења. И не се само грешките, видовме во дел од нив и какви небулози има во тие учебници. Па како сте ги одбрале оние што ги пишуваат тие учебници да можат да го напишат тоа. Кажете ми, па и рецензентите, навистина како, кои се тие ваши стручњаци и експерти од одредени области што си дозволиле тоа да го напишат во учебниците. Јас знам дека вие не можете, како што изјавивте на една од телевизиите да ги читате учебниците сите. Точно, но треба да бидете менаџер и да ја менаџирате целата таа работа. Да не се дозволи да излезат од печат. Кој сега ќе ги плати парите. Тоа се пари од џебот на родителите, од народот, не се тоа пари од рецензентите или од тие што ги пишуваат учебниците. Кој ќе ги плати за повторно печатење на тие учебници. Нели самите вие на пратенички прашања ни одговоривте дека тоа е скапа работа, кога јас реагирав зошто толку и толку пари се потрошени за печатење на одредени учебници. Ми рековте многу е скапо да се издадат учебници. Е па, ако е многу скапо, зошто сега повторно да се издаваат и преиздаваат некои учебници. Треба да се внимава пред да се направи грешката.

Понатаму, почитуван министер, навистина што се однесува во членот 3, каде што се прифаќа амандманот од колегите од СДСМ дека се забранува телесно и психичко малтретирање на наставник, стручен соработник и воспитувач, јас ја поздравувам од ваша страна оваа храброст за прифаќање на овој амандман, а ќе ја наречам храброст затоа што е во спротивно на заложбите на Владата чии министер сте, во целост да се омаловажи и деградира целокупниот интелектуален труд во нашето општество. Значи, вие прифативте еден амандман, кој што за тоа навистина ви честитам, затоа што се поместивте од принципите и идеологијата која што ја застапува вашата Влада, и се надевам дека со овој амандман ќе се успее да се подигне кредибилитетот и дигнитетот на наставниот кадар, иако, со многу други работи во голема мера, тој е нарушен.

Сега почитуван министер, вели уште членот 8, каде што вели дека ќе се казни со глоба од 2,5 илјади евра до 3 илјади евра во денарска противвредност, ќе му се изрече за прекршок во основно училиште кое што нема да користи информациски и комуникациски технологии.

Почитуван министер, треба да поставите и јасни и прецизни критериуми што значи ќе користи и во колкава мера ќе се користи. Дали и вклучувањето на компјутерот значи користење само на информатички и комуникациски технологии. Не. Треба многу повеќе, меѓутоа со оваа состојба и со овие компјутери со кои што располагаат училиштата јас се сомневам дека тоа ќе може да се спроведе во дело. Мислам дека сериозно ќе ги сфатите овие забелешки ако минатата година во ноември месец ми ветивте дека за 10 дена ќе има учебници онаму каде што недостасуваа и до крајот на учебната година ги немаше, нема и овој пат такво да биде ветувањето дека овие учебници што сега излегоа а се со невидени суштински грешки дека ќе бидат поправени, а не истите да бидат пуштени во таква состојба или можеби со уште поголеми грешки. Благодарам.

Трајко Вељаноски: Благодарам.

Министерот за образование и наука има реплика, повелете.

Никола Тодоров: Благодарам.

Да ветив дека ќе бидат доставени сите учебници кои што можеме да ги доставиме и јавно кажав дека нема да можеме да ги доставиме учебниците за ликовно, физичко, музичко и техничко образование за четврто и седмо одделение и ја образложив причината зашто тоа нема да го направиме. Оваа година имаме сосема друга ситуација. Оваа година сите учебници ќе бидат доставени на 1 септември. Прашањето беше зошто ќе се прави ревизија, одговорот е затоа што се посомневав дека во целиот овој процес секаде онаму каде што имало субјективен фактор кој што требало сериозно, одговорно и професионално да си ја заврши својата работа, а тоа се најчесто рецензенските тимови кои што да потсетам се составени од тројца членови од кои претседтелот на рецензентскиот тим е професор на факултет по предметот за кој што се пишува учебникот, а останатите двајца се наставници во основните односно средните училишта во зависност од тоа за кој предмет станува збор.

Во целиот овој случај со учебникот по општество не натера да видиме каква е состојбата во целото учебникарство, затоа што по отворањето на овој проблем до мене лично и до Министерството дојдоа многу останати писма, дописи, дојави со кој што се имплицира и на други грешки во останати учебници. Затоа мораме да направиме сериозен пресек. Се согласувам со вас дека е доцна. Ама не е доцна два месеци или една година. Доцна е 20 години. Можеби и повеќе време касниме со целосно прочистување би рекол јас на грешките од учебниците кои што за сите овие години како неспорен факт се провлекуваа во учебници. Тоа беше како составен дел на секој учебник. Веројатно дека нема да постои учебник во кој што нема грешка од сите дојави на грешки што досега ги добив во овие 15 дена откога се отвори оваа тема. Инаку, многу е опасно, не јас како министер, туку било кој друг министер претходно и било кој министер после мене да се занимава со пречистување на учебниците. Замислите една обратна афера. Да јас ги викнев авторите претходно, да случајно сум го прочитал учебникот по општество, ги викнам авторите и им речам бриши ја оваа Нора Шакири, Тони Михајловски и останато. Каква е тоа афера. Без разлика што со право ќе сум рекол јас тие да се избришат и не треба да стојат во учебникот. На тој начин сериозно би ја злоупотребил мојата функција како министер да се мешам во работа што е од исклучива надлежност на авторите. Во тој случај би ги напуштил принципите на демократијата и би завлегол во едни други принципи на тоталитаризам. Тоа не смееме да го дозволиме ниту јас ниту било кој друг министер. Благодарам.

Трајко Вељаноски: Благодарам и јас.

Госпоѓа Топузова Каревска Роза има контра реплика, повелете.
Роза Топузова Каревска: Благодарам.

Почитуван министер, затоа што сте ми ветиле во минатиот ноември, за моја среќа, за ваша жал, има стенограми за идниот пат ќе ви го донесам. Што  се однесува до тоа дека оваа година ќе има учебници мислам  дека е поважно не само да има туку и какви учебници ќе има. Ова што до сега го гледаме и го слушаме не е од голема пофалба дека ќе има. И што се однесува околу одговорноста, сигурно до колку не дај Боже некаде се сруши авион министерот за транспорт и врски не пилотира со тој авион, но поднесува оставка. Благодарам.

Трајко Вељаноски: Благодарам.

Господинот Јани Макрадули има збор, повелете.

Јани Макрадули: Благодарам претседателе.

Почитуван министер сакам да во оддадам признание за борбата што ја правите овие денови по медиумите и веројатно сте вие единствениот министер кој што е спремен да се соочи со сите медиуми, бидејќи бевте и на оние кои Владата не ги сака и на оние што се пријатели на Владата. Веројатно тоа е последица на спортскиот дух и борбата за натпревар што ја имате со себе. 

Иако човек да не е во ваша кожа ситуацијата е неодбранлива, бидејќи ако е само проблемот во општеството еве јас ќе ги повикам колегите Цветко Грозданов и Соња Цветковска да го следат примерот од учебникот за осмо одделение по Физика и на гола жица нека се фатат со рака, како што вели во учебникот, да видиме каква фризура ќе имаат после тоа кога ќе се фатат. Значи во овој момент ситуацијата не оди во прилог ниту ваш, ама за жал ни на учениците. Можеби е добра идејата навистина да размислите почетокот да се одложи за петнаесетина дена. Не знам дали со тоа ќе се поправи ситуацијата, но мислам дека учениците не треба да влезат во еден лавиринт. 

Во однос на учебниците јас ќе го кажам примерот што ги имам во блиско семејство  е тоа што лани, за жал, за шесто одделение немаше на пример предмет информатика, учебник по информатика во таа низа на учебници. Е сега, само уште една работа за учебниците и потоа ќе се посветам на точките од Законот, претседателе извините, а тоа дека секојдневно промовираме некои електронски содржини, тоа е поврзано со Законот. Кои предмети се опфатени со 15,2 милиони евра, донацијата што ја кажа Иво Ивановски од компанијата Интервелниг солушн. Тоа да го видиме  и она што се прави сега во јавноста. 

Инаку се разбира ќе го подржам членот 1 затоа членот 1 јас сум го напишал. Во Стратегијата за образование финансирана од 2005 до 2015 и во Стратегијата за развој информатичко општество  во 2005 година, порталот со интегрирана база на податоци, со овие податоци јас сум го напишал и тоа ќе го подржам, секако. Она што е конфликтот, тоа се членовите 2 и 3. Не можете да имате квалитетна интерактивна настава само со компјутер. Значи, тенденцијата во образованието во 21 век е повеќе креативна мисла и повеќе да ги натерате да мислат отколку да бидат заложници на машината. Што значи има предмети каде што 100% примена на компјутерите, тоа не можеме да го направиме. Значи треба да одработиме, еве сега летово беше популарно ме радува што одредени медуими го вратија во игра, погрешно да не бидам сфатен, руските класици. Значи голем дел од  нив биле лектира во наше време. Тоа на компјутер тешко да го обработите. За да ги натерате луѓето да зборуваат македонски, не како нас кои  што верувам овде дека зборуваат чист литературен македонски јазик. И гледаме таа дебата се јавува во јавноста. значи тоа заложнитво на компјутерите на кои што и јас сум роб, кој што ме искварил на разни начини. Од игрите, од расипувањето на јазикот, еве пак грешам, да не биде последица и на сегашните ученици кои што се сретнуваат со тие наставни содржини. Затоа констатацијата што исто ви е точна во основните училишта евидентно е дека информатичката опрема е недоволно искористена од страна на училиштата. Кога се распиша во 2007 година тендерот Компјутер за секое дете, мојата прва реченица беше Владата има ангажирано консултант од Беркли кој што пишува, го има и на сајтот за Информатичко општество. За овој проект потребно е прво да има наставни содржини, за да може да се примени компјутерот, а не она што го гледаме на телевизија тетрес и фејсбук. Значи, квалитетната настава и примената на компјутерите е врзана со содржината. Ако имате содржина полесно ќе работат ученици и на тоа ќе работат. И затоа констатација дека не е искористена е точна и дека се фрлени пари во ветар за недобро подготвен проект. Не зборуваме дали е добар проектот, за недоволно добро подготвен проект кој што се знаеше дека ќе се судри со енергетски проблеми од инфраструктурата,  со просторни проблеми, но клучно немањето на соодветна содржина. Затоа јас сеуште сум повеќе присталица на концептот што е во повеќе држави, а тоа е посебни компјутерски лаборатории или училници во кои што наменски се одржува дел од наставата во таа училница. Значи, вие со професорот учите, разговарате, тој ја поттикнува вашата мисла да мислат учениците да им поставувате сукцесивно прашање, а дел од содржината се работо во посебна училница во која што има ненаменски софтвер за таа работа. И затоа мислам дека  дека и оваа обука набрзина што се направи, значи знаете и вие добро наставниот кадар кога беше на одмор, беше со наредба приморан да дојде да следи обука, им се прекина одморот, обуката ја вршеа студенти кои што доаѓаа од различни факултети. Значи,  веројтано тие следеле некоја програма трен д тренерс, ама мислам дека компанијата што го доби тој тендер, ангажираше дополнително нови тренови, но за жал повеќето биле студенти со слабо познавање на она што сакаат да го  направат. Јас нема да кажам дека овој закон поминал низ собранискиот филтер надвор од Деловникот бидејќи станав досаден со тоа, невозможно е за овој проект да не се потребни буџетски средства, ако сакаме секој професор за својот предмет има компјутер на кој што ќе има наставна содржина, а наставна содржина чини. Дел ги покривате, како што викате вие со Интел  солушнс, но дел мора да се направат. Дел има, но дел мора да се нарача и да се направат. Затоа, реков оваа контрадикторност што ја има во членовите 2 и 3 може и мора подобро да се дефинира. 100% барање за настава за исклучиво по електронски пат мислам дека е невозможна и дека дел од интерактивноста мора да им ја препуштите и на самоиницијативноста и на професорите и на наставниот кадар што сакаат да го направат.  Знам дека сакавте вие добро тоа да го објасните повеќе време. Мислам дека овој пример покажа дека за вакви жешки теми кога имаме редок пример на министер кој што сака да дебатира со пратениците можеше власта да собере сила да побара една јавна дебата, бидејќи вие гледам сте спремни да зборувате и повеќе од 3 минути за да ова еден исклучително чувствутелна област не биде на штета на учениците, туку да се направи нешто што ќе биде во нивен интерес, а не да бидат тие заложници на односите што и вие ги спомнавте во рецензентските комисии, но сепак пирамида тргнува од горе, вие ги поставувате тимот, националниот координатор, тие поставуваат свои тимови. Не верувам дека тие ги читале, а мислам дека тоа им било ваша задача. Јас знам дека нема теорија, ниту тиа вие треба  да го направите за сите учебници, тоа нема никаква логика, но пирамидата што вие сте ја поставиле надолу крахира по одредени краци. Останува ваша одлука кои чекори ќе ги преземете. Благодарам.

Трајко Вељаноски: Благодарам.

Следен за збор е господинот Бајрам Амди, не е тука го губи правото за збор.

Бидејќи е исцрпена листата на пријавени за збор, констатирам дека по членовите 2, 3, 5 и 8  е завршен.

Врз основа на член 156 став 2 од Деловникот на Собранието на Република Македонија за седницата на Собранието не се поднесени амандмани на дополнетиот предлог на закон.

Поради тоа што Собранието не усвои ниеден амандман на дополнетиот предлог врз основа на член 162 од Деловникот на Собранието преминуваме на гласање по Предлогот на законот во целина.

Ве потсетувам дека врз основа на точка 2 од Амандманот 10 од Уставот на Република Македонија и член 11 став 3 од Законот за Комитетот за односи меѓу заедниците, овој закон се донесува со мнозинство гласови од присутните пратеници, при што мора да има мнозинство гласови од пристутните пратеници кои припаѓаат на заедниците кои не се мнозинство во Република Македонија. 

Предлогот на законот во целина го ставам на гласање.

Ве повикувам да гласаме.

Вкупно гласаа 57 пратеници. Од нив за Предлогот на законот гласаа 50 пратеници, 6 пратеници воздржани, еден  против.

Ги молам пратениците кои припаѓаат на заедниците кои не се мнозинство во Република Македонија да  се произнесат по Предлогот на законот.

Ве повикувам да гласаме.

Вкупно гласаа 12 пратеници. Од нив за Предлогот на законот гласаа 11, воздржани еден и против нема никој.

Констатирам  дека Собранието го донесе Законот за изменување и дополнување на Законот за основното образование. 

Минуваме на 15 точка – Предлог на закон за изменување и дополнување на Законот за средното образование – второ читање

Дополнетиот Предлог Комисијата за образование наука и спорт како матично работно тело и Законодавно-правната комисија ви е доставен.

Ве известувам  дека врз основа на точка 2 од Амандманот 10 од Уставот на Република Македонија и член 11 став 3 од Законот за Комитетот за односи меѓу заедниците, овој закон се донесува со мнозинство гласови од присутните пратеници при што мора да има мнозинство гласови од присутните пратеници, кои припаѓаат на заедниците.

Врз основа на член 156 став 1 од Деловникот на Собранието на Република Македонија на второто читање на седницата на Собранието се води претрес само по членовите 2, 3 и 7 што се изменети со амандмани на работните тела.

Отворам претрес по членовите 2, 3 и 7 на дополнетиот предлог.

Ги повикувам предлагачот и пратениците кои сакаат да говорат по членовите 2, 3 и 7 да се пријават за збор. Благодарам.

Бидејќи нема пријавено за збор констатирам дека претресот по членовите 2, 3 и 7 е завршен.

Врз основа на член 156 став 2 од Деловникот на Собранието на Република Македонија на седницата на Собранието не се поднесени амандмани на дополнетиот предлог на закон.

Поради тоа што Собранието не усвои ниеден амандман на дополнетиот предлог врз основа на член 162 од Деловникот на Собранието преминуваме на гласање по Предлогот на законот во целина.

Ве потсетувам дека врз основа на точка 2 од Амандманот 10 од Уставот на Република Македонија и член 11 став 3 од Законот за Комитетот за односи меѓу заедниците, овој закон се донесува со мнозинство гласови од присутните пратеници, при што мора да има мнозинство гласови од присутните пратеници кои припаѓаат на заедниците кои не се мнозинство во Република Македонија. 

Предлогот на законот во целина го ставам на гласање.

Ве повикувам да гласаме.

Вкупно гласаа 59 пратеници. Од нив за Предлогот на законот гласаа 55 пратеници, воздржани тројца, еден  против.

Ги молам пратениците кои припаѓаат на заедниците кои не се мнозинство во Република Македонија да  се произнесат по Предлогот на законот.

Ве повикувам да гласаме.

Вкупно гласаа 12 пратеници. Од нив за Предлогот на законот гласаа 11, воздржани еден и против нема никој.

Констатирам  дека Собранието го донесе Законот за изменување и дополнување на Законот за средното образование.

Минуваме на 16 точка – Предлог за автентично толкување на член 128 став 6 од Законот за основно образование

Предлогот на автентичното толкување ви е доставен. 

Врз основа на член 176 став 7 од Деловникот на Собранието на Република Македонија овој предлог на автентично толкување се усвојува  со исто мнозинство исто како што е донесен и Законот за основното образование.

Ве известувам  дека врз основа на точка 2 од Амандманот 10 од Уставот на Република Македонија и член 11 став 3 од Законот за Комитетот за односи меѓу заедниците, овој закон се донесува со мнозинство гласови од присутните пратеници, при што мора да има мнозинство гласови од присутните пратеници кои припаѓаат на заедниците кои не се мнозинство во Република Македонија.

Отворам расправа.

Го повикувам предлачот и пратениците кои сакаат да говорат по предлогот на автентично толкување да се пријават за збор. Благодарам.

За збор се јави и има збор госпоѓа Иванова Цветанка, повелете.

Цветанка Иванова: Благодарам претседателе.

Во пракса до сега сме немале многу дискусии околу автентично толкувања. Меѓутоа секогаш има прв пат и би сакала земајќи збор да го кажам ставот на пратеничката група на СДСМ како ќе гласа по повод автентичното толкување затоа што после изгласувањето од страна на Собранието тоа станува составен дел од Законот.

Ние како пратеничка група ќе гласаме воздржано за ова автентично толкување затоа што сметаме дека со ваквото автентично толкување кое што денеска сигурна сум ќе го донесе мнозинството практично овозможуваме ретроактивно важење на законите. Имено, за јавноста сакам да објаснам дека  колешката Флора Кадриу поднесе барање за автентично толкување на член 128 од Законот за основно образование, ставот 6 од членот 128, според кој мандатот за директор на основно училиште трае 4 години со можност за уште еден мандат реизбор. Прашањето беше дали се бројат или се сметаат мандатите на директорите кои што биле директори на основните училишта пред донесување на измена на Законот. Според ова предложено автентично толкување овој член ќе се толкува така што претходните мандати на директорот на основното училиште пред влегувањето на сила на овој закон ќе се засметуваат во мандатот на директор. Значи со ваквото толкување практично ретроактивно важи оваа одредба, а тоа е спротивно на член 52 став 4 од Уставот на Република Македонија според кој законите и другите прописи не можат да имаат повратно дејство освен по исклучок по случаи кога е поповолно за граѓаните. Ваквото автентично толкување според нас сметаме дека не е  поволно, има ретроактивно и затоа ќе гласаме воздржано за ваквото автентично толкување.

Трајко Вељаноски: Благодарам.

Бидејќи е исцрпена листата на пријавени за збор, констатирам дека расправата по предлогот на автентичното толкување е завршена. 

Ве потсетувам дека предлогот на автентичното толкување се усвојува со мнозинство гласови од присутните пратеници, при што мора да има мнозинство гласови од присутните пратеници кои припаѓаат на зедниците кои не се мнозинство во Република Македонија.

Предлогот на автентичното толкување го ставам на гласање.

Ве повикувам да гласаме.

Вкупно гласаа 57 пратеници. Од нив за предлогот на автентичното толкување гласаа 52, воздржани 4, против 1.

Ги молам пратениците кои припаѓаат на заедниците кои не се мнозинство во Република Македонија да се произнесат по Предлогот на автентичното толкување.

Ве повикувам да гласате.

Вкупно гласаа 6 пратеници. Од нив за Предлогот на автентичното толкување гласаа 5, воздржан 1, против нема никој.

Констатирам дека Собранието го усовои Автентичното толкување на член 128 став 6 од Законот за основното образование.

Колеги пратеници би ве замолил за да поработиме и после 18,00 часот уште пет минути со оглед на тоа дека следните точки се барање за автентични толкувања, јас мислам дека многу бргу ќе ги поминеме, со оглед на тоа согласно член 68 став 4 продолжуваме со работа до завршување на седницата.

Минуваме на точка 17 - Барање за давање автентично толкување на член 82 став 1 и 2 од Законот за државните службеници, поднесено од градоначалникот на општина Чешиново - Облешево

Барањето за давање на автентично толкување и извештајот на Законодавно правната комисија ви се доставени.

Отворам претрес.

Ги повикувам пратениците кои сакаат да говорат по Барањето за давање автентично толкување да се пријават за збор.

Бидејќи нема пријавено за збор по барањето за давање автентично толкување констатирам дека претресот за завршен и на Собранието му предлагам да го усвои следниот заклучок:

1. Собранието на Република Македонија констатира дека Барањето за давање автентично толкување на член 82 став 1 и 2 од Законот за државните службеници поднесено од градоначалникот на општина Чешиново - Облешево не е оправдано и нема потреба од автентично толкување на овој член од законот од причините содржани од извештајот на Законодавно правната комисија на Собранието на Република Македонија.

2. Овој заклучок заедно со извештајот на Законодавно правната комисија на Собранието на Република Македонија да се достави до градоначалникот на општина Чешиново - Облешово.

Предложениот заклучок го ставам на гласање ве повикувам да гласаме.

Се извинувам, мала грешка. Со оглед дека системот е приклучен на пратениците кои не припаѓаат на мнозинството, повторно ќе гласаме.

Предложениот заклучок го ставам на гласање.

Ве повикувам да гласаме.

Вкупно гласаа 61 пратеници. Сите 61 за, нема  воздржани, нема против.

Констатирам дека Собранието го усовои предложениот заклучок.

Минуваме на точка 18 - Барање за давање автентично толкување на член 80 став 1,  4 и 5, член 82 став 1 и 2, член 84 и член 85 став 1 од Законот за основното образование и на член 59, член 60 став 1, 3 и 4, член 61, член 62 и член 66 став 1 од Законот за средно образование, поднесено од пратеникот Станка Анастасова

Барањето да давање на автентично толкување и извештајот на Законодавно правната комисија ви се доставени.

Отворам претрес.

Ги повикувам пратениците кои сакаат да говорат по Барањето за давање автентично толкување да се пријават за збор.

Бидејќи нема пријавено за збор по барањето за давање автентично толкување констатирам дека претресот за завршен и на Собранието му предлагам да го усвои следниот заклучок:

1. Собранието на Република Македонија констатира дека Барањето за давање автентично толкување на член 80 став 1, 4 и 5, член 82 став 1 и 2, член 84 и член 85 став 1 од Законот за основното образование и на член 59, член 60 став 1, 3 и 4, член 61, член 62 и член 66 став 1 од Законот за средно образование, поднесено од пратеникот Станка Анастасова  не е оправдано и нема потреба од автентично толкување на овој членови од законите од причините содржани од извештајот на Законодавно правната комисија на Собранието на Република Македонија.

2. Овој заклучок заедно со извештајот на Законодавно правната комисија на Собранието на Република Македонија да се достави до пратеникот Станка Анастасова.

Предложениот заклучок го ставам на гласање.

Ве повикувам да гласаме.

Вкупно гласаа 62 пратеници. Од нив за предложениот заклучок гласаа 61, нема  воздржани, против 1.

Констатирам дека Собранието го усовои предложениот заклучок.

Минуваме на точка 19 - Барање за давање автентично толкување на член 23 став 1 од Законот за изменување и дополнување на Законот за превоз во патниот сообраќај, поднесено од пратеникот Надица Танчева Тулиева

Барањето да давање на автентично толкување и извештајот на Законодавно правната комисија ви се доставени.

Отворам претрес.

Ги повикувам пратениците кои сакаат да говорат по Барањето за давање автентично толкување да се пријават за збор.

Бидејќи нема пријавено за збор констатирам дека претресот за завршен и на Собранието му предлагам да го усвои следниот заклучок:

1. Собранието на Република Македонија констатира дека Барањето за давање автентично толкување на член 23 став 1 од Законот за изменување и дополнување на Законот за превоз во патниот сообраќај, поднесено од пратеникот Надица Танчева Тулиева не е оправдано и нема потреба од автентично толкување на овој член од законот од причините содржани од извештајот на Законодавно правната комисија на Собранието на Република Македонија.

2. Овој заклучок заедно со извештајот на Законодавно правната комисија на Собранието на Република Македонија да се достави до пратеникот Надица Танчева Тулиева.

Предложениот заклучок го ставам на гласање ве повикувам да гласаме.

Ве повикувам да гласаме.

Вкупно гласаа 61 пратеници. Сите 61 гласаа за, нема  воздржани, нема против.

Констатирам дека Собранието го усовои предложениот заклучок.

Минуваме на точка 20 - Барање за давање автентично толкување на член 107 од Законот за авторското право и сродните права, поднесено од пратеникот Васко Шутаров

Барањето да давање на автентично толкување и извештајот на Законодавно правната комисија ви се доставени.

Отворам претрес.

Ги повикувам пратениците кои сакаат да говорат по Барањето за давање автентично толкување да се пријават за збор.

Бидејќи нема пријавено за збор констатирам дека претресот за завршен и на Собранието му предлагам да го усвои следниот заклучок:

1. Собранието на Република Македонија констатира дека Барањето за давање автентично толкување на член 107 од Законот за авторското право и сродните права, поднесено од пратеникот Васко Шутаров не е оправдано и нема потреба од автентично толкување на овој член од законот од причините содржани во извештајот на Законодавно правната комисија на Собранието на Република Македонија.

2. Овој заклучок заедно со извештајот на Законодавно правната комисија на Собранието на Република Македонија да се достави до пратеникот Васко Шутаров.

Предложениот заклучок го ставам на гласање.

Ве повикувам да гласаме.

Вкупно гласаа 60 пратеници. Од нив за предложениот заклучок гласаа 58,   воздржани 2, нема против.

Констатирам дека Собранието го усовои предложениот заклучок.

Минуваме на точка 21 - Барање за давање автентично толкување на член 6 став 2, член 41 и член 42 од Законот за референдум и други облици на непосредно изјаснување на граѓаните, поднесено од градоначалникот оа општина Кавадарци

Барањето да давање на автентично толкување и извештајот на Законодавно правната комисија ви се доставени.

Отворам претрес.

Ги повикувам пратениците кои сакаат да говорат по Барањето за давање автентично толкување да се пријават за збор.

Бидејќи нема пријавено за збор констатирам дека претресот за завршен и на Собранието му предлагам да го усвои следниот заклучок:

1. Собранието на Република Македонија констатира дека Барањето за давање автентично толкување на член 6 став 2, член 41 и член 42 од Законот за референдум и други облици на непосредно изјаснување на граѓаните, поднесено од градоначалникот оа општина Кавадарци не е оправдано и нема потреба од автентично толкување на овој член од законот од причините содржани од извештајот на Законодавно правната комисија на Собранието на Република Македонија.

2. Овој заклучок заедно со извештајот на Законодавно правната комисија на Собранието на Република Македонија да се достави до градоначалникот на Кавадарци.

Предложениот заклучок го ставам на гласање. 

Ве повикувам да гласаме.

Вкупно гласаа 61 пратеници. Сите 61 гласаа за, нема  воздржани, нема против.

Констатирам дека Собранието го усовои предложениот заклучок.

Минуваме на точка 22 - Барање за давање автентично толкување на член 199 став 1, од Законот за стечај, поднесено од пратеникот Надица Танчева Тулиева

Барањето да давање на автентично толкување и извештајот на Законодавно правната комисија ви се доставени.

Отворам претрес.

Ги повикувам пратениците кои сакаат да говорат по Барањето за давање автентично толкување да се пријават за збор.

Бидејќи нема пријавено за збор констатирам дека претресот за завршен и на Собранието му предлагам да го усвои следниот заклучок:

1. Собранието на Република Македонија констатира дека Барањето за давање автентично толкување на член 199 став 1, од Законот за стечај, поднесено од пратеникот Надица Танчева Тулиева не е оправдано и нема потреба од автентично толкување на овој член од законот од причините содржани од извештајот на Законодавно правната комисија на Собранието на Република Македонија.

2. Овој заклучок заедно со извештајот на Законодавно правната комисија на Собранието на Република Македонија да се достави до пратеникот Надица Танчева Тулиева.

Предложениот заклучок го ставам на гласање.

Ве повикувам да гласаме.

Вкупно гласаа 60 пратеници. Од нив за предложениот заклучок гласаа 59 гласаа, нема  воздржани,  против 1.

Констатирам дека Собранието го усовои предложениот заклучок.

Бидејќи дневниот ред е исцрпен констатирам дека 110-тата седница на Собранието на Република Македонија е завршена. Благодарам. 

(Седницата заврши со работа во 18,16 часот)

